
ՀԱՊԱՎՈՒՄՆԵՐ 

 

ԱՀՈՒ Աշխատանքի վրա հիմնաված ուսումնառություն 

ՆՄԿՈՒ Նախնական (արհեստագործական) և միջին մասնագիտական 

կրթություն ու ուսուցում 

ՄԿՈՒ Միջին մասնագիտական կրթություն ու ուսուցում 

ՊՈԱԿ Պետական ոչ առևտրային կազմակերպություն 

ՀԿ Հասարակական կազմակերպություն 

ԲԸ Բաժնետիրական ընկերություն 

ՓԲԸ Փակ բաժնետիրական ընկերություն 

ՍՊԸ Սահմանափակ պատասխանատվությամբ ընկերություն 

ՀՀ Հայաստանի Հանրապետություն 

Քոլեջ «Ստեփանավանի պրոֆեսոր Ա. Քալանթարի անվան պետական 

գյուղատնտեսական քոլեջ» ՊՈԱԿ 

ԱՀՈՒ Աշխատանքի վրա հիմնված ուսումնառություն 

 

 

 

 

 

 

 

 

 

 

 

 

 

 

 

 

 

 



 

I.  ԷՐԱԶՄՈՒՍ + CB4WBL ՆԱԽԱԳԾԻ ՄԱՍԻՆ 

 

CB4WBL նախագծի նպատակն է եվրոպական փորձի տեղայնացմամբ ստեղծել ՄԿՈՒ 

հաստատությանը կից արդիական ֆերմայի մոդել, որի շրջանակում ուսանողների 

կրթությունը կիրականացվի աշխատանքի վրա հիմնված ուսումնառությամբ։ 

Նախագծի իրականացման արդյունքում ակնկալվում է մշակել և փորձարկել ՄԿՈՒ 

հաստատությանը կից արդիական ֆերմայի գործունեության իրավական, կազմակերպչական 

և վարչաֆինանսական պայմանները։ Ֆերմայի շրջանակում ուսանողների աշխատանքի վրա 

հիմնված ուսումնառության կազմակերպման նպատակով կվերանայվեն 

«Անասնաբուժություն», «Կաթի և կաթնամթերքի տեխնոլոգիա» և «Մենջմենթ» 

մասնագիտությունների պետական չափորոշիչները և մոդուլային ծրագրերը։ 

CB4WBL նախագծի կոնսորցիումը ներառում է 6 հաստատություն՝ Հայաստանից, 

Պորտուգալիայից և Ֆրանսիայից: Նախագծի համակարգողը պորտուգալական 

«Իմանովասիոն» խորհրդատվական կազմակերպությունն է: Կոնսորցիումում ընդգրկված են 

նաև ՀՀ կրթության, գիտության, մշակույթի և սպորտի նախարարությունը, Մասնագիտական 

կրթության և ուսուցման զարգացման ազգային կենտրոնը, Բուրղժ Անբրեսի 

գյուղատնտեսական լիցեյը (Ֆրանսիա), Ստեփանավանի պրոֆեսոր Ա. Քալանթարի անվան 

պետական գյուղատնտեսական քոլեջը և Կրթության քաղաքականության և կառավարման 

հայկական կենտրոնը։ 

 Նախագծի հիմնական նպատակներն են՝ 

• Հայաստանյան համապատասխան հաստատությունների աշխատակազմի 

կարողությունների ամրապնդում՝ գործնական ուսուցման մեթոդաբանության, 

դասավանդման և ուսուցման մեթոդների վերաբերյալ: 

• «ՍՄԱՐՏ» ֆերմայի մոդելի մշակումը՝  ՄԿՈՒ հաստատությանը հարող 

տարածքում, որն ուղղված է կաթի և կաթնամթերքների արտադրությանը և վաճառքին, որի 

միջոցով ուսանողները կմասնակցեն գործնական ուսուցման գործընթացին: 

• Պետական կրթական չափորոշիչների և մոդուլային ծրագրերի վերանայում։ 

• ՄԿՈՒ հաստատությունում «ՍՄԱՐՏ» ֆերմայի կաթի վերամշակման համար 

անհրաժեշտ իրավական և տեխնիկական պայմանների ստեղծում: 

• «Կաթնամթերքի տեխնոլոգիա» և «Կառավարման» մասնագիտությունների 

վերամշակված ծրագրերի փորձարկում՝ WBL սխեմայով՝ «ՍՄԱՐՏ» ֆերմայում: 

Նախագծի արդյունքում ակնկալվում է, որ ԷՐԱԶՄՈՒՍ+ ծրագրի ֆինանսավորման 

ավարտից հետո ստացված արդյունքները կլինեն կայուն և գործունեությունը՝ 

շարունակական։ 

 

Նախագծի համարը՝ 101129071 

 

Տևողությունը՝ 36 ամիս 

 

Ֆինանսավորում՝ 319,616.00 եվրո € 

 

 

 

 



 

II. «ՍՄԱՐԹ» ՖԵՐՄԱՅԻ ՀԻՄՆԱԴՐՄԱՆ ԿԱՐԵՎՈՐՈՒԹՅՈՒՆԸ        

ՔՈԼԵՋԻ ՀԱՄԱՐ 

 

«Ստեփանավանի պրոֆեսոր Ա. Քալանթարի անվան պետական գյուղատնտեսական 

քոլեջ» ՊՈԱԿ-ը ստեղծվել է 1929 թվականին։ 

 

Քոլեջը հանդիսանում է Հայաստանի գյուղատնտեսական ուսումնական համակարգի 

կարևորագույն կազմակերպություններից մեկը։ Այն հիմնադրվել է որպես միջին 

մասնագիտական ուսումնական հաստատություն՝ գյուղատնտեսության, բնապահպանու-

թյան և ագրարային տնտեսության բնագավառներում մասնագետներ պատրաստելու համար։ 

 

Քոլեջը գտնվում է ՀՀ Լոռու մարզում՝ Ստեփանավան քաղաքում։ Ստեփանավանը 

Հայաստանի հյուսիսային շրջանում է, և այն հայտնի է իր գյուղատնտեսական 

նշանակությամբ, ինչը քոլեջի գործունեությանը տալիս է լրացուցիչ կարևորություն։ 

 

Քոլեջը տրամադրում է մի շարք մասնագիտություններ, որոնք կարևոր են 

ժամանակակից գյուղատնտեսության համար։ Դրանք ներառում են. 

 

0721.08.5 — «Կաթի և կաթնամթերքի տեխնոլոգիա» 

0811.07.5 — «Անասնաբուժություն» 

0413.01.5 — «Մենեջմենթ» 

1041.01.5 — «Փոխադրումների կազմակերպում և կառավարում տրանսպորտում» 

0411.01.5 — «Հաշվապահական հաշվառում» 

 

Ուսուցումը կազմակերպվում է համապատասխան ուսումնական ծրագրերի և 

ժամանակացույցների հիման վրա։ Ուսանողները ստանում են ինչպես տեսական, այնպես էլ 

գործնական գիտելիքներ՝ լաբորատորիաներում, գյուղատնտեսական համալիրներում և 

դասական դասերում։ 

 

Քոլեջ ընդունվելու համար անհրաժեշտ է ավարտական վկայական (9-րդ կամ 12-րդ 

դասարան)։ Ընդունելությունը կարող է ներառել մրցույթներ կամ առաջադրանքներ՝ ըստ 

ընտրված մասնագիտության։ 

 

Քոլեջը համագործակցում է տեղական և ազգային մակարդակի գյուղատնտեսական 

կազմակերպությունների, ձեռնարկությունների և միջազգային կազմակերպությունների հետ։ 

Այս համագործակցությունը ուսանողներին հնարավորություն է տալիս մասնակցել 

գործնական աշխատանքներին, ինչը կարևոր է նրանց մասնագիտական զարգացման համար։ 

 

Քոլեջը կարևոր դեր է խաղում տեղական համայնքի զարգացման գործում։ Այն ոչ միայն 

պատրաստում է մասնագետներ, այլև նպաստում է գյուղատնտեսական արտադրության 

զարգացմանը՝ ապահովելով տեղական տնտեսության աճը և կայունությունը։ 

 

«Ստեփանավանի պրոֆեսոր Ա. Քալանթարի անվան պետական գյուղատնտեսական 

քոլեջ» ՊՈԱԿ-ը հանդիսանում է գյուղատնտեսական ոլորտի համար կարևորագույն 

http://stepcollege.am/milk-technology/
http://stepcollege.am/veterinary/
http://stepcollege.am/management/
http://stepcollege.am/transport/
http://stepcollege.am/accounting/


 

կազմակերպություն, որը պատրաստում է մասնագետներ՝ համապատասխանելով 

ժամանակակից տնտեսության և տեխնոլոգիաների պահանջներին։  

 

 ՍՄԱՐԹ ֆերմայի հիմնադրումը քոլեջի համար ունի մի շարք կարևոր ռազմավարական, 

կրթական և տնտեսական նշանակություններ։ Այն կարող է ծառայել որպես ուսումնական, 

հետազոտական և գործնական հարթակ՝ միաժամանակ ապահովելով քոլեջի ուսանողների 

պրակտիկ հմտությունների զարգացումը, նորարարական գյուղատնտեսության խթանումը և 

համայնքի տնտեսական ամրապնդումը։ 

 Քոլեջի ֆինանսական կայունության համար առանցքային դեր ունի հավելյալ 

ֆինանսական միջոցների ներգրավումը, որը թույլ կտա զարգացնելու քոլեջի 

կենսունակությունը և մասնագիտական կրթական ծրագրեր իրականացնելուց ուսանողներին 

գործնական հմտությունների և կարողությունների ապահովումը։ 

Կրթական առավելություններ․ ՍՄԱՐԹ ֆերման թույլ կտա քոլեջի ուսանողներին ձեռք 

բերել գործնական հմտություններ՝ նորագույն ագրոտեխնոլոգիաների, ավտոմատ 

կառավարման համակարգերի, ջրի խնայողության մեթոդների և կայուն գյուղատնտեսական 

մոդելների կիրառման մեջ։ Ուսանողները հնարավորություն կունենան իրական միջավայրում 

փորձարկել ինովացիոն գյուղատնտեսական մեթոդներ։ 

Մասնագիտական կրթության նոր ոլորտներ․ Քոլեջը կարող է ներմուծել նոր 

մասնագիտացումներ, որոնք պահանջված են ժամանակակից գյուղատնտեսության մեջ, 

օրինակ՝ «Ագրոտեխնոլոգիաներ և ավտոմատացում», «Կայուն գյուղատնտեսություն և 

բնապահպանական կառավարում», «Անասնաբուծության թվայնացված համակարգեր», 

«Գյուղատնտեսական ձեռներեցություն» և այլն։ 

Տնտեսական առավելություններ․ ՍՄԱՐԹ ֆերման կարող է դառնալ քոլեջի 

ինքնաֆինանսավորման աղբյուր, քանի որ այն կարտադրի և կվաճառի օրգանական և 

բարձրորակ գյուղատնտեսական մթերքներ։ Քոլեջը կարող է ստանալ ներդրումներ և 

դրամաշնորհներ` տեղական և միջազգային կառույցներից, ինչպես օրինակ՝  Եվրոպական 

միության կողմից տրամադրվող «Կանաչ գյուղատնտեսության» դրամաշնորհներ և այլն։ 

Աշխատաշուկայի հետ համագործակցության բարելավում․ ՍՄԱՐԹ ֆերման կարող է 

համագործակցել գյուղատնտեսական ընկերությունների, ֆերմերային 

կոոպերատիվների և միջազգային կազմակերպությունների հետ, որոնք պատրաստ են 

քոլեջի ուսանողներին առաջարկել աշխատանքի հնարավորություններ։ Ֆերմայում կարող են 

անցկացվել մասնագիտական վերապատրաստումներ, որոնց միջոցով գյուղատնտեսական 

բիզնեսում ներգրավված մասնագետները կկարողանան կատարելագործել իրենց 

հմտությունները։ 

Նորորարարություն և տեխնոլոգիաների ներդրում․ ՍՄԱՐԹ ֆերման կարող է դառնալ 

տեխնոլոգիական լաբորատորիա, որտեղ փորձարկվում են ավտոմատ կառավարման 

համակարգեր, IoT սարքավորումներ և ռոբոտային լուծումներ։ Կենսաբանական 

նորարարություններ, ինչպիսիք են արտադրողականության բարձրացման բնական 

մեթոդները, կարող են կիրառվել՝ առանց շրջակա միջավայրին վնաս հասցնելու։ Քոլեջը 



 

կարող է ներգրավվել միջազգային հետազոտական համագործակցությունների մեջ՝ 

իրականացնելով կենսաբանական հետազոտություններ, էկոլոգիական նախագծեր և 

կայուն գյուղատնտեսության մոդելների փորձարկումներ։ Ինչպես նաև ուսանողները 

կարող են աշխատել իրական խնդիրների վրա՝ փորձարկելով նորարարական լուծումներ, 

օրինակ՝ արհեստական լուսավորման ազդեցությունը բերքի աճի վրա, միկրոօրգանիզմների 

օգտագործումը հողի որակի բարելավման համար և այլն։ 

Հանրային պատասխանատվություն․ ՍՄԱՐԹ ֆերման կարող է ծառայել որպես մոդելային 

ֆերմա տեղական ֆերմերների համար՝ առաջարկելով նոր տեխնոլոգիաների ուսուցում։ 

Ինչպես նաև ֆերման կարող է խթանել գյուղական համայնքների տնտեսական զարգացումը, 

տրամադրելով նորարարական լուծումներ տեղական ֆերմերներին։ 

Կանաչ և կայուն գյուղատնտեսություն․ Օգտագործելով էկոլոգիապես մաքուր 

տեխնոլոգիաներ (օրինակ՝ վերականգնվող էներգիայի աղբյուրներ, ջրի խնայողության 

մեթոդներ), ֆերման կնպաստի շրջակա միջավայրի պահպանմանը։ Ֆերման կարող է 

աջակցել «Զրոյական թափոն» մոտեցմանը՝ օրգանական թափոնները վերամշակելով 

պարարտանյութերի կամ այլ օգտակար նյութերի վերածելու միջոցով։ 

 «ՍՄԱՐԹ» ֆերմայի հիմնադրումը քոլեջի համար ունի հիմնարար կրթական, 

տնտեսական և սոցիալական նշանակություն։ Այն կարող է դառնալ առաջատար 

ուսումնական կենտրոն, որտեղ ուսանողները ձեռք կբերեն նորարարական 

գյուղատնտեսական հմտություններ, իսկ համայնքը՝ տնտեսական զարգացման լրացուցիչ 

խթան։ Այսպիսով, քոլեջի համար ՍՄԱՐԹ ֆերմայի ներդրումը ոչ միայն կրթական ռեսուրս է, 

այլև զարգացող համայնքի և գյուղատնտեսական նորարարության հիմք։ 

 

 

 

 

 

 

 

 

 

 

 

 

 

 

 

  



 

III. ՎԵՐԼՈՒԾՈՒԹՅԱՆ ՄԵԹՈԴԱԲԱՆՈՒԹՅՈՒՆԸ 

 

  Սույն վերլուծության մեթոդաբանությունը նպատակաուղղված է քոլեջում «ՍՄԱՐԹ» 

ֆերմայի ստեղծման իրավական և կազմակերպական, պայմանների համակողմանի 

քննարկմանը և դրանց՝ տնտեսական գործունեության վրա ունեցած  ազդեցության 

ներկայացմանը:  

  Հիմնական ուշադրությունը դարձվում է ՄԿՈՒ ձևի կազմակերպական-իրավական 

կարգավորումների ուսումնասիրությանը՝ հաշվի առնելով կրթության, ձեռնարկատիրության 

և թվային տեխնոլոգիաների համակցված կիրառումը: 

  Հետազոտության շրջանակում կիրառվել են հետևյալ մեթոդները. 

  ա) Իրավական փաստաթղթերի վերլուծություն․ 

  Ուսումնասիրվել են ՀՀ օրենսդրական՝ նորմատիվ-իրավական փաստաթղթերը, որոնք 

կարգավորում են՝ 

- ՄԿՈՒ հաստատությունների առևտրային գործունեությունը, կազմակերպա-

իրավական ձևի առանձնահատկությունները, 

- Կրթական ծրագրերի շրջանակներում արտադրական գործընթացների 

իրականացումը, 

- Պետություն-մասնավոր հատված համագործակցությունը կրթական հաստատու-

թյուններում, 

- Գյուղատնտեսական արտադրության և պարենային անվտանգության ոլորտում 

գործող կարգավորումները, 

- Աշխատանքային օրենսդրությունը՝ ուսանողների ներգրավման իրավական հիմքերի 

տեսանկյունից, 

- Հարկային օրենսդրությունը՝ ուղղված քոլեջի կողմից ձեռնարկատիրական 

գործությության ծավալման հնարավորությանը։ 

  բ) Համեմատական իրավական վերլուծություն․ 

- Ուսումնասիրվել են միջազգային և եվրոպական երկրներում ՄԿՈՒ 

հաստատությունների բազայի վրա գործող ուսումնական տնտեսությունների և «ՍՄԱՐԹ» 

ֆերմաների իրավական կարգավորումները՝ համադրելով դրանք ՀՀ օրենսդրական դաշտի 

հետ: 

  գ) Կազմակերպական վերլուծություն․ 

  Քննարկվել է «ՍՄԱՐԹ» ֆերմայի ստեղծման կազմակերպական կառուցվածքը, 

ներառյալ՝ 



 

- ֆերմայի իրավական կարգավիճակը (քոլեջին կից առևտրային կազմակերպություն, 

կրթական արտադրական լաբորատորիա, կամ պետություն-մասնավոր հատվածի 

գործընկերություն), 

- կառավարման կառուցակարգերը, 

- գործընկերների ներգրավման հնարավորությունները (մասնավոր ընկերություններ, 

միջազգային կազմակերպություններ, տեղական ինքնակառավարման մարմիններ): 

  դ) Ֆինանսատնտեսագիտական հիմնավորում․ 

Վերլուծվել են «ՍՄԱՐԹ» ֆերմայի ներդրման ֆինանսատնտեսական բաղադրիչները, 

ներառյալ՝ 

- ներդրման համար անհրաժեշտ ֆինանսավորման աղբյուրները (պետական, 

մասնավոր, դրամաշնորհային ծրագրեր), 

- հարկային ոլորտում առավելություններն ու ռիսկերը, 

- ինքնածախսածածկման հնարավորությունները, 

- շահութաբերության գնահատումը, 

- ուսանողների ներգրավմամբ կրթական արտադրության տնտեսական 

արդյունավետությունը: 

  Անդրադարձ է կատարվել նաև տեխնոլոգիական իրագործելիության 

վերլուծությանը՝ ուսումնասիրվել են ֆերմայում կիրառվող թվային և ավտոմատացման 

տեխնոլոգիաները՝ հաշվի առնելով ներդրումային հնարավորությունները։ 

  Կարևորվել է նաև իրագործելիության գնահատում կոնկրետ օրինակով՝ քննարկվել 

է «ՍՄԱՐԹ» ֆերմայի ներդրման իրագործելիությունը Քոլեջի բազայի վրա: Ուսումնասիրվել 

են արտադրական գործընթացները, հերթական քայլերը, ուսանողների ներգրավման 

կառուցակարգերն ու կրթական բովանդակության համահարթեցման հնարավորությունները: 

  Այս մեթոդաբանական մոտեցումը հնարավորություն է տալիս ապահովել «ՍՄԱՐԹ» 

ֆերմայի ստեղծման իրավական, կազմակերպական, տեխնոլոգիական և տնտեսական 

հիմնավորվածությունը, ինչը կարևոր նախապայման է քոլեջների մակարդակում 

նորարարական կրթական ձեռնարկատիրության զարգացման համար: 

 

 

 

 

 

 

 



 

IV. ՔՈԼԵՋԻՆ ՁԵՌՆԱՐԿԱՏԻՐԱԿԱՆ ԳՈՐԾՈՒՆԵՈՒԹՅԱՄԲ 

ԶԲԱՂՎԵԼՈՒ ՀՆԱՐԱՎՈՐՈՒԹՅՈՒՆՆԵՐԸ՝ ՀՀ ՕՐԵՆՍԴՐՈՒԹՅԱՆ 

ՇՐՋԱՆԱԿՆԵՐՈՒՄ 

Հայաստանի Հանրապետությունում միջին մասնագիտական կրթական 

հաստատությունների (քոլեջների) կողմից ձեռնարկատիրական գործունեության 

իրականացումը կարգավորվում է մի շարք իրավական ակտերով, որոնք սահմանում են դրանց 

իրավական կարգավիճակը, գործունեության շրջանակները և ֆինանսատնտեսական 

գործառույթները: 

4․1․ Քոլեջի արդի իրավական կարգավիճակը և տնտեսական գործունեությունը 

Հայաստանի Հանրապետությունում քոլեջերը հիմնականում գործում են որպես 

պետական ոչ առևտրային կազմակերպություններ (ՊՈԱԿ) կամ մասնավոր կրթական 

հաստատություններ: «Պետական ոչ առևտրային կազմակերպությունների մասին» ՀՀ 

օրենքը (Հոդված 6) սահմանում է, որ ՊՈԱԿ-ները կարող են ձեռնարկատիրական 

գործունեությամբ զբաղվել, եթե դա ծառայում է իրենց հիմնական նպատակներին և չի 

հակասում դրանց կանոնադրությանը: 

Մասնավորապես՝ 

✓ Պետական կազմակերպությունը ձեռնարկատիրական գործունեությամբ կարող է 

զբաղվել միայն օրենքով կամ հիմնադրի որոշմամբ ուղղակիորեն նախատեսված դեպքերում և 

գործունեության տեսակներով: Լիցենզավորման ենթակա գործունեության տեսակներով 

պետական կազմակերպությունը կարող է զբաղվել միայն լիցենզիայի հիման վրա: 

✓ Պետական կազմակերպության գործունեության ընթացքում առաջացած շահույթն 

օգտագործվում է նրա կանոնադրությամբ նախատեսված նպատակների իրականացման 

համար: Պետական կազմակերպության շահույթի օգտագործման կարգը սահմանում է 

հիմնադիրը: 

✓ Ենթաօրենսդրական ակտերով չեն կարող պետական կազմակերպությանը տրվել 

այնպիսի իրավունքներ կամ արտոնություններ, որոնց հետևանքով պետական 

կազմակերպությունը կարող է ապրանքային շուկայում գերիշխող դիրք գրավել կամ խախտել 

տնտեսական մրցակցության մասին օրենսդրության այլ պահանջները, եթե օրենքով այլ բան 

նախատեսված չէ: 

✓ Պետական կազմակերպությունը հարկերը, տուրքերը և պարտադիր այլ վճարները 

վճարում է շահույթ ստանալու նպատակ չհետապնդող կազմակերպությունների համար 

նախատեսված կարգով ու չափով: 

ՊՈԱԿ-Ը ստեղծվում է հիմնադրի որոշմամբ: Պետական կազմակերպության 

հիմնադրման մասին հիմնադրի որոշմամբ սահմանվում են պետական կազմակերպության 

անվանումը, նրա գործունեության առարկան և նպատակները, այդ թվում` նրա կողմից 

իրականացվող ձեռնարկատիրական գործունեության տեսակները, պետական 

կազմակերպությանը սեփականության իրավունքով հանձնվող և (կամ) ամրացվող գույքի 

կազմն ու արժեքը, պետական կազմակերպության կառավարումն իրականացնող այն 

լիազորված պետական մարմինը, որի ենթակայությանը հանձնվում է պետական 



 

կազմակերպությունը, լիազորված պետական մարմնի լիազորությունները, ինչպես նաև 

օրենքին չհակասող այլ դրույթներ: 

ՊՈԱԿ կանոնադրությունը հանդիսանում է նրա հիմնադիր փաստաթուղթը և այն պետք է 

ներառի նաև պետական կազմակերպության գործունեության առարկան և նպատակները, 

այդ թվում` նրա կողմից իրականացվող ձեռնարկատիրական գործունեության տեսակները։ 

Այսպիսով, քոլեջները կարող են. 

• Իրականացնել կրթական ծառայություններ, այդ թվում՝ վերապատրաստման, 

մասնագիտական դասընթացների կազմակերպում, 

• Իրականացնել արտադրական գործունեություն, եթե դա բխում է ուսումնական 

գործընթացից (օրինակ՝ գյուղատնտեսական արտադրանք, արհեստագործական 

արտադրանք), 

• Ներգրավել գործընկերներին և ներդրողներին պետություն-մասնավոր հատվածի 

համագործակցության ձևաչափով: 

4․2․ Քոլեջների ձեռնարկատիրական գործունեության հնարավորությունները 

Քոլեջները կարող են զբաղվել հետևյալ ձեռնարկատիրական գործունեությամբ. 

• Ուսումնական արտադրություն. Օրինակ՝ գյուղատնտեսական քոլեջը կարող է 

ստեղծել «ՍՄԱՐԹ» ֆերմա, որտեղ ուսանողները կկատարեն գործնական աշխատանքներ՝ 

արտադրելով և իրացնելով գյուղմթերք: 

• Ծառայությունների մատուցում. Քոլեջը կարող է մատուցել խորհրդատվական և 

վերապատրաստման ծառայություններ ոլորտային կազմակերպություններին: 

• Հետազոտական և նորարարական նախագծեր. Մասնավոր հատվածի և 

միջազգային դրամաշնորհային ծրագրերի միջոցով հնարավոր է ներգրավել ֆինանսավորում՝ 

կրթական և տեխնոլոգիական նորարարությունների համար: 

4․3․ Իրավական սահմանափակումները 

Չնայած վերոնշյալ հնարավորություններին, քոլեջների ձեռնարկատիրական 

գործունեությունը սահմանափակվում է հետևյալով. 

• Ոչ առևտրային կարգավիճակը. ՊՈԱԿ-ները չեն կարող առևտրային 

գործունեություն ծավալել. շահույթը պետք է ուղղվի միայն կազմակերպության կրթական 

գործունեության բարելավմանը: 

• Հաշվապահական և ֆինանսական վերահսկողությունը. Պետական քոլեջները 

հաշվետու պետական բյուջետային կազմակերպություններ են, պետք է խստորեն պահպանեն 

ֆինանսական վերահսկողության մեխանիզմները: 

• Կրթական նպատակների առաջնայնություն. Ձեռնարկատիրական 

գործունեությունը չպետք է շեղի քոլեջի հիմնական կրթական առաքելությունը: 

4․5․ Օրենսդրական բարեփոխումների անհրաժեշտություն 

Քոլեջների ձեռնարկատիրական գործունեության խթանման համար անհրաժեշտ են. 



 

• Նոր օրենսդրական կառուցակարգեր և հնարավորություններ՝ ՄԿՈՒ 

հաստատություններին ձեռնարկատիրական գործունեության ավելի լայն հնարավորություն-

ներ տրամադրելու համար, 

• Հարկային և ֆինանսական խթաններ՝ քոլեջներին աջակցելու համար ինքնաբավ 

ֆինանսավորման համակարգերի ներդրման հարցում, 

• Պետություն-մասնավոր հատված համագործակցության խրախուսում՝ բիզնեսի 

ներգրավմամբ ուսումնական արտադրական կենտրոններ ստեղծելու համար: 

Այսպիսով, գործող օրենսդրական դաշտում քոլեջների ձեռնարկատիրական 

գործունեության հնարավորություններն առկա են, սակայն դրանց արդյունավետ 

իրագործման համար անհրաժեշտ է առավել ճկուն կարգավորումների և խրախուսման 

մեխանիզմների զարգացում՝ ապահովելու համար քոլեջների կողմից ձեռնարկատիրական 

գործունեության թույլատրելի ձևերով զբաղվելու համար՝ ի շահ քոլեջի կարողությունների 

զարգացման և ուսանողների գործնական հմտություններով ապահովման համար։ 

 

V. ՔՈԼԵՋԻ ՇՐՋԱՆԱԿՆԵՐՈՒՄ «ՍՄԱՐԹ» ՖԵՐՄԱՅԻ ՀԻՄՆԱԴՐՄԱՆ 

ԻՐԱՎԱԿԱՆ ՎԵՐԼՈՒԾՈՒԹՅՈՒՆԸ 

 

5․1․ Քոլեջի ազատ ձեռնարկատիրական գործունեության նպատակը և 

բաղադրիչները 

ՄԿՈՒ հաստատության կողմից տնտեսական գործունեության նպատակը աշխատանքի 

վրա հիմնված ուսումնառության (ԱՀՈՒ) իրականացման համար իրական ծառայության 

մատուցման կամ ապրանքի արտադրության ապահովումն է՝ ի շահ որակյալ մասնագետների 

պատրաստման:  

ԱՀՈՒ նման իրականացումն նպատակ ունի նաև ստեղծել համապատասխան 

պայմաններ ՄԿՈՒ հաստատության դասախոսական անձնակազմի մասնագիտական 

կարողությունների՝ տարբեր մասնագիտությունների գծով տնտեսական գործունեության 

համար պահանջվող հմտություններին համարժեք զարգացելու համար:  

 ՄԿՈՒ հաստատության տնտեսական գործունեությունն ունի տարբեր բաղադրիչներ, 

որոնք վերաբերում են դրա իրավական կանոնակարգմանը, արդյունավետությանը, ինչպես 

նաև հաստատության վարչական ու մանկավարժական անձնակազմի ներգրավմանը, 

աշխատավայրում ուսումնառության կազմակերպման և արդյունքերի գնահատման համար 

անհրաժեշտ պայամանների առկայությանը: 

ԱՀՈՒ համապատասխան մոդելը ձևավորելիս անհրաժեշտ է սահմանել իրավական, 

տնտեսական, մանկավարժական և կազմակերպչական բաղադրիչների այնպիսի 

համակցություն, որը ՄԿՈՒ հաստատությանը թույլ կտա. 



 

- Ունենալ այնպիսի կազմակերպական-իրավական ձև, որը առավելագույնը կնպաստի 

ԱՀՈՒ միջոցով՝ տվյալ դեպքում քոլոջում «ՍՄԱՐԹ» ֆերմայի ստողծմամբ, կրթական 

գործընթացի իրականացմանն անհրաժեշտ տնտեսական գործունեությանը և դրանում 

հիմնական շահեկիցների (հաստատության անձնակազմ, ուսանողներ, պետական 

կառավարման լիազոր մարմին, գործատուների ոլորտային կազմակերպություններ) 

արդյունավետ ներգրավմանը: 

- Սահմանել այնպիսի տնտեսական գործունեության մոդել և հնարավոր հարկային 

արտոնություններ, որոնք մի կողմից կապահովեն ԱՀՈՒ համար անհրաժեշտ ծավալի 

ծառայության անխափան մատուցումը կամ ապրանքի արտադրությունը, իսկ մյուս կողմից 

թույլ չեն տա ՄԿՈւ հաստատությանը հեռանալ իր կանոնադրական նպատակներից: 

- Վերանայել տնտեսական գործունեության համար ընտրված ոլորտի ՄԿՈՒ 

մասնագիտության մոդուլային ծրագրերը և ուսումնական պլանը՝ հիմք ունենալով 

ծառայության մատուցման կամ ապրանքի արտադրության գործընթացները: 

- ՄԿՈՒ հաստատությունում կրթական գործընթացը կազմակերպելիս հիմք ընդունել 

ծառայության մատուցման կամ ապրանքի արտադրության գործընթացների շրջափուլերը և 

դրանցում ուսանողների ու աշխատակիցների առավելագույն ներգրավածության 

ապահովումը: 

- Ապահովել ՄԿՈւ հաստատության դասախոսական և վարչական անձնակազմի 

մոտիվացիա՝ ծառայության մատուցման կամ ապրանքի արտադրության գործընթացներին 

նրանց ներգրավելու միջոցով ԱՀՈՒ արդյունավետ իրականացման և մասնագիտական 

հմտությունների շարունակական զարգացման համար: 

- Ապահովել հաշվետվողականություն հիմնական շահեկիցների մոտ: 

Ի հավելում ՄԿՈՒ հաստատության խնդիրների լուծման տեսանկյան, ԱՀՈՒ «ՍՄԱՐԹ» 

ֆերմայի մոդելի շրջանակում տնտեսական գործունեությամբ զբաղվելն անհրաժեշտ է նաև 

դիտարկել ՀՀ կոնկրետ մարզի ունեցած տնտեսական ներուժի  ու կայուն զարգացմանն 

ուղղված առաջնահերթ ոլորտներում անհրաժեշտ մասնագետների պատրաստմանն 

աջակցելու համատեքստում: Այս առումով, յուրաքանչյուր մարզում ԱՀՈՒ իրականացման 

նպատակով տնտեսական գործունեությամբ զբաղվելու ՄԿՈՒ հաստատության 

հնարավորությունը կարող է ծառայել որպես տարածաշրջանի մյուս հաստատությունների 

ուսանողներին տարբեր մասնագիտությունների գծով պահանջվող հմտությունները 

փոխանցելու հնարավորություն։ Այս առումով, հատկանշական է ՀՀ Լոռու մարզում, որպես 

գյուղատնտեսական մեծ պոտենցիալ ունեցող մարզում «ՍՄԱՐԹ» ֆերմայի առկայությունը 

և օրինակը։ 

5․2․ ԱՀՈՒ «ՍՄԱՐԹ» ֆերմայի անհրաժեշտ տնտեսական գործունեության 

կազմակերպական-իրավական նախընտրելի տեսակը 

ա) Գործող օրենսդրության ընձեռած հնարավորությունները  

Ներկայումս ՄԿՈՒ հաստատությունը կարող է ԱՀՈՒ նպատակով տնտեսական 

գործունեություն իրականացնել հիմնադրի որոշմամբ ուղղակիորեն նախատեսված 



 

դեպքերում և գործունեության տեսակներով կամ առանձին առևտրային կազմակերպության 

հիմնադրման միջոցով: 

Մասնավորապես, համաձայն ՀՀ կառավարության 2002թ. N 1009-Ն որոշման 6-րդ 

հոդված համաձայն, պետական քոլեջներին թույլատրվել է իրականացնել ձեռնարկատիրական 

գործունեության հետևյալ տեսակները. 

1) միջին մասնագիտական, նախնական մասնագիտական (արհեստագործական) 

կրթության, հանրակրթության, լրացուցիչ կրթության կազմակերպումը, 

2) արտադպրոցական դաստիարակության կազմակերպումը, 

3) նախապատրաստական դասընթացների կազմակերպումը, 

4) մասնագիտական ուսուցման դասընթացների կազմակերպումը, 

5) կադրերի վերապատրաստումը, վերաորակավորումը և որակավորման բարձրացումը, 

6) գիտահետազոտական աշխատանքների իրականացումը, 

7) ուսումնաարտադրական, արտադրական գործունեության և սպասարկման 

ծառայությունների իրականացումը, 

8) հրատարակչական գործունեությունը, 

9) սովորողների հանրային սննդի կազմակերպումը, 

10) հանրակացարանաբնակ ուսանողների կենցաղի կազմակերպումը և սպասարկումը, 

11) սովորողների և աշխատողների հանգստի կազմակերպումը, 

12) մշակութային գործունեության իրականացումը»: 

Գործունեության այս տեսակները արտացոլված են կառավարության որոշմամբ 

սահմանված միջին մասնագիտական պետական ուսումնական հաստատության օրինակելի 

կանոնադրության մեջ, որի իրականացման արդյունքում առաջացած շահույթը 

օգտագործվում է հաստատության կանոնադրությամբ նախատեսված նպատակների 

իրականացման համար: Շահույթի օգտագործման կարգը սահմանում է հիմնադիրը, իսկ 

հարկերը, տուրքերն ու պարտադիր վճարները վճարվում են շահույթ չհետապնդող 

կազմակերպությունների համար նախատեսված կարգով և չափով:  

ՄԿՈՒ հաստատությունն, այսպիսով, հնարավորություն ունի ձեռնարկատիրական 

գործունեությունը իրականացնել ԱՀՈՒ կազմակերպման նպատակով, սակայն չի կարող 

վաճառել արտադրված ապրանքը:  

ՀՀ կառավարության որոշմամբ սահմանված ձեռնարկատիրական գործունեության 

տեսակներից բացի, ՄԿՈՒ հաստատությունն իրավունք ունի ստեղծել տնտեսական 

ընկերություններ կամ դառնալու դրանց մասնակից:  

ՀՀ օրենսդրությամբ առևտրային կազմակերպություն հանդիսացող իրավաբանական 

անձինք կարող են ստեղծվել տնտեսական ընկերակցությունների (լիակատար և 

վստահության հիման վրա հիմնված ընկերություններ), ընկերությունների (սահմանափակ 

կամ լրացուցիչ պատասխանատվությամբ և բաժնետիրական ընկերություններ) կամ 

կոոպերատիվների (առևտրային և ոչ առևտրային կոոպերատիվներ) ձևով, սակայն դրանք էլ 

տվյալ պարագայում, բացառապես, կարող են և պետք է գործեն ՊՈԱԿ հարկային դաշտում։ 



 

ՄԿՈՒ հաստատությանը կից առևտրային կազմակերպության իրավական տեսակի 

ընտրության չափանիշներ կարող են հանդիսանալ դրա հիմնադրման, կառավարման և 

հաշվետվողականության օրենսդրական պահանջներն ու ԱՀՈՒ առավել արդյունավետ 

իրականացման, մասնավորապես ՄԿՈՒ հաստատության աշխատակազմի ու հիմնական 

շահեկիցների արդյունավետ ներգրավման վրա դրանց ազդեցությունը:  

Այս չափանիշների կիրառման պարագայում ԱՀՈՒ մոդելի իրավաբանական անձանց 

առավել հարմար տեսակներն են սահմանափակ պատասխանատվությամբ և 

բաժնետիրական ընկերությունները, հիմնադրամը, իսկ գյուղատնտեսության ոլորտին 

առընչվող մասնագիտությունների դեպքում նաև գյուղատնտեսական կոոպերատիվները:  

Նշված իրավաբանական անձանց առանձնահատկությունները ներկայացված են աղյուսակ 1- 

ում :  



 

Աղյուսակ 1 – ԱՀՈՒ «ՍՄԱՐԹ» ֆերմայի մոդելին հարմար իրավաբանական անձանց հիմնական բնութագրիչները 

Բնորոշում Ստեղծում Կառավարման մարմիններ Շահույթի/վնասի բաշխումը 

Բաժնետիրական ընկերություն1  

Բաժնետիրական ընկերություն 

(այսուհետ` ԲԸ) է համարվում 

առևտրային կազմակերպություն 

հանդիսացող այն տնտեսական 

ընկերությունը, որի կանոնադրական 

կապիտալը բաժանված է 

ընկերության նկատմամբ 

բաժնետերերի պարտավորական 

իրավունքը հավաստիացնող 

որոշակի թվով բաժնետոմսերի: 

 

Բաժնետիրական ընկերության 

ստեղծումը հիմնադրման միջոցով 

իրականացվում է ընկերության 

հիմնադիր ժողովի որոշմամբ: 

 

ԲԸ կարող է ստեղծվել մեկ անձի 

կողմից կամ կազմված լինել մեկ 

անձից` մեկ բաժնետիրոջ կողմից:  

 

- Բաժնետերերի ժողովն ԲԸ 

կառավարման բարձրագույն 

մարմինն է: 

- 50 և ավելի բաժնետեր ունեցող 

ԲԸ ստեղծվում է խորհուրդ, որն 

իրականացնում է ԲԸ ընդհանուր 

ղեկավարումը 

-ԲԸ ընթացիկ գործունեության 

ղեկավարումն իրականացվում է 

գործադիր մարմնի` միանձնյա 

գործադիր մարմնի կամ ԲԸ 

միանձնյա գործադիր մարմնի և 

ԲԸ կոլեգիալ գործադիր 

մարմնի կողմից: 

- Շահութաբաժինները վճարվում են 

ԲԸ զուտ շահույթից (կուտակված 

շահույթից): 

- Ըստ բաժնետոմսերի տեսակների և 

դասերի` միջանկյալ (եռամսյակային և 

կիսամյակային) շահութաբաժինների 

վճարման, շահութաբաժնի չափի և 

դրա վճարման ձևի մասին որոշումն 

ընդունում է բաժնետերերի ժողովը: 

Սահմանափակ պատասխանատվությամբ ընկերություն2  

Սահմանափակ 

պատասխանատվությամբ 

ընկերություն (այսուհետ` ՍՊԸ) է 

համարվում մեկ կամ մի քանի 

անձանց հիմնադրած ընկերությունը, 

որի կանոնադրական կապիտալը 

բաժանված է ընկերության 

կանոնադրությամբ սահմանված 

չափերով բաժնեմասերի: 

 

ՍՊԸ ստեղծումն իրականացվում է 

հիմնադրի (հիմնադիրների) 

որոշմամբ : ՍՊԸ հիմնադիր կամ 

մասնակից կարող են լինել 

ֆիզիկական և իրավաբանական 

անձինք, 

ՀայաստանիՀանրապետությունը և 

համայնքները 

- ՍՊԸ բարձրագույն մարմին է 

հանդիսանում ընդհանուր ժողովը: 

- ՍՊԸ գործադիր մարմինը 

(գլխավոր տնօրենը, նախագահը և 

այլք) ընտրվում է ընդհանուր 

ժողովի կողմից: 

- ՍՊԸ գործադիր մարմինը կարող 

է նաև ընտրվել ոչ ընկերության 

մասնակիցների թվից: 

- ՍՊԸ գործադիր մարմնի դերում 

կարող է հանդես գալ միայն 

ֆիզիկական անձը 

- ՍՊԸ իրավունք ունի տարեկան մեկ 

անգամ իրականացնել իր շահույթի 

բաշխում ՍՊԸ 

մասնակիցների միջև:  

- Բաշխման ենթակա շահույթը 

բաշխվում է ՍՊԸ մասնակիցների 

միջև` ըստ ընկերության 

կանոնադրական 

կապիտալում նրանց բաժնեմասերի 

չափերի՝ ըստ ընդհանուր ժողովի 

որո՛ման: 

 
1 Հայաստանի Հանրապետության օրենքը բաժնետիրական ընկերությունների մասին: ՀՀ Ազգային ժողով, ՀՕ-232: 
2 Հայաստանի Հանրապետության օրենքը սահմանափակ պատասխանատվությամբ ընկերությունների մասին: ՀՀ Ազգային ժողով, ՀՕ-22: 



 

Գյուղատնտեսական կոոպերատիվ3  

Կոոպերատիվ է համարվում 

քաղաքացիների և իրավաբանական 

անձանց անդամության վրա 

հիմնված ու իր անդամների 

գույքային փայավճարների 

միավորման միջոցով մասնակիցների 

նյութական և այլ կարիքների 

բավարարման նպատակով 

ստեղծված կամավոր միավորումը: 

Կոոպերատիվը կարող է ստեղծվել 

նոր կոոպերատիվի հիմնադրման կամ 

իրավաբանական անձանց 

վերակազմակերպման միջոցով  

Կոոպերատիվն ստեղծվում է 

առնվազն հինգ անդամով 

- Կոոպերատիվի անդամների 

ընդհանուր ժողով 

- Գործադիր մարմին 

- Դիտորդ խորհուրդ (50-ից ավել 

անդամի դեպքում) 

Տարեկան կոոպերատիվ ավելցուկը 

ըստ հաջորդականության բաշխվում է 

հետևյալ ուղղություններով՝ 

- անբաժանելի ֆոնդի վերականգնում 

- անբաժանելի ֆոնդին 20% 

հատուցում : 

Կոոպերատիվ շահույթը 

համապատասխան հարկումից հետո 

ուղղվում է կոոպերատիվի 

անբաժանելի ֆոնդ : 

Հիմնադրամ4 

Հիմնադրամ է համարվում 

քաղաքացիների և (կամ) 

իրավաբանական անձանց կամավոր 

գույքային վճարների հիման վրա 

ստեղծված և անդամություն 

չունեցող ոչ առևտրային 

կազմակերպությունը, որը 

հետապնդում է սոցիալական, 

բարեգործական, մշակութային, 

կրթական, գիտական, 

առողջապահական, 

բնապահպանական և (կամ) այլ 

հանրօգուտ նպատակներ: 

Հիմնադրամի ստեղծումը 

հիմնադրման միջոցով 

իրականացվում է հիմնադիրների 

որոշմամբ: Հիմնադրամը կարող է 

ստեղծվել նաև մեկ անձի կողմից: 

 

Հայաստանի Հանրապետութ-յան կամ 

համայնքի կողմից կամ դրանց 

մասնակցությամբ հիմնադրամի 

հիմնադրումն իրականացվում է 

համապատասխանաբար 

Հայաստանի Հանրապետության 

կառավարության որոշմամբ կամ 

համայնքի ղեկավարի որոշմամբ՝ 

համայնքի ավագանու հաստատմամբ: 

Հիմնադրամն իր 

գործունեությունն իրականացնում 

է. 

1) հոգաբարձուների խորհուրդի, 

2) կառավարիչի (տնօրեն, 

գործադիր տնօրեն կամ գլխավոր 

տնօրեն) միջոցով։ 

 

Հիմնադրամի կանոնադրությամբ 

կարող են սահմանվել նաև այլ 

մարմիններ (այդ թվում՝ կոլեգիալ 

գործադիր մարմիններ): 

Հիմնադրամի կողմից 

ձեռնարկատիրական գործունեության 

արդյուքնում գոյացած շահույթը 

ծառայում է հիմնադրամի 

նպատակների իրակակացմանը։ 

 

 

 

 
3 Հայաստանի Հանրապետության օրենքը գյուղատնտեսական կոոպերատիվների մասին: ՀՀ Ազգային ժողով, ՀՕ-190-Ն: 
4 Հայաստանի Հանրապետության օրենքը հիմնադրամենրի մասին։ ՀՀ Ազգային ժողով, ՀՕ-516-Ն։  



 

Սահմանափակ պատասխանատվությամբ և բաժնետիրական ընկերությունների 

պարագայում ՄԿՈւ հաստատությունը կարող է հանդիսանալ ինչպես միանձնյա հիմնադիր, 

այնպես էլ հանդես գալ որպես հիմնադիր այլ մասնակցների կամ մինչև 49 բաժնետերի (փակ 

բաժնետիրական ընկերության դեպքում) հետ միասին: Բացի ՄԿՈՒ հաստատությունից փակ 

բաժնետիրական ընկերության կամ ՍՊԸ ստեղծելիս այլ հիմնադիրների՝ մասնավորապես 

Հայաստանի Հանրապետության, հաստատության տեղակայման համայնքի կամ ՆՄԿՈՒ 

հաստատության աշխատակիցների ներգրավումը կարող է նպաստել ընկերության 

կառավարման արդյունավետության և հաշվետվողականության բարձրացմանը: Նույն 

սկզբունքը կիրառելի է նաև գյուղատնտեսական կոոպերատիվների դեպքում, ինչը 

հատկապես թույլ կտա ապահովել  առնըվազն հինգ հիմնադիրների վերաբերյալ 

օրենսդրության պահանջները:  

Կոոպերատիվները ձևավորվում են անդամների սեփականության հիմքով, որտեղ 

անդամները փայատեր են և ոչ թե աշխատակից, ուստի նրանք ստանում են շահաբաժին և ոչ 

թե աշխատավարձ՝ միաժամանակ ծառայություններ մատուցելով իրենց անդամներին։ Այս 

հանգամանքը ստեղծում է շահագրգռվածություն անդամների կողմից կոոպերատիվի 

ղեկավարմանը ներգրավվելու: 

Միաժամանակ, ԱՀՈՒ իրականացմանն անհրաժեշտ տնտեսական գործունեության 

նպատակով կոոպերատիվների իրավաբանական անձի տեսակը դիտարկելիս հարկ է հաշվի 

առնել օրենսդրական կարգավորումների բացերը. «ՀՀ քաղաքացիական օրենսգրքի 

կարգավորումները բավարար չեն կոոպերատիվների զարգացման և գործունեության 

խթանման համար: ՀՀ քաղ. օր. լիովին չի արտացոլում կոոպերատիվների 

առանձնահատկությունները, նրանց արժեքները և սկզբունքները… Ուստի, 

անհրաժեշտություն է առաջանում վերանայել ՀՀ քաղ. օր. (կոոպերատիվների 

իրավահարաբերությունները կարգավորող նորմերը) կամ ընդունել մեկ ամբողջական և 

համապարփակ օրենք կոոպերատիվների մասին, որը կկարգավորի առնվազն հետևյալ 

իրավահարաբերությունները կապված` կոոպերատիվների դասակարգման, կոոպերատիվի 

ձևավորման, կոոպերատիվին անդամակցության (ընդունելը, հեռացնելը, դադարեցնելը, 

հրաժարվելը), անդամների պարտավորությունների և իրավունքների, որոշումների 

կայացման/ քվեարկության, պահուստային ֆոնդի ձևավորման, վերստուգողիև վերստուգիչ 

հանձնաժողովի, անդամների և ոչ անդամների հետ գործարքների և դրանց 

տարբերությունների` ավելցուկի և շահույթի բաշխման, ինչպես նաև լուծարման, վեճերի 

լուծման, կոոպերատիվների միությունների, պետական մարմինների հետ 

փոխհարաբերությունները և այլն»: 

Վերոնշյալ իրավահարաբերությունները կարգավորող օրենսդրական բացերի պայմաններում 

ՄԿՈՒ հաստատության կողմից տնտեսական գործունեության նպատակով կոոպերատիվների 

իրավաբանական անձի տեսակի ընտրությունը կարող է խնդրահարույց լինել և պահանջել 

լրացուցիչ ժամանակի ու միջոցների ներդնում հաստատությունից: 

Որպես ՓԲԸ իրավաբանական անձի կարգավիճակի կիրառման առանձին տարբերակ 

կարող է դիտարկվել ՆՄԿՈՒ հաստատության՝ ՊՈԱԿ իրավաբանական անձի տեսակը 

հարյուր տոկոս պետական մասնակցությամբ ընկերության՝ պետական փակ բաժնետիրական 

ընկերության վերակազմակերպումը :  



 

Այս դեպքում Հայաստանի Հանրապետությունը հանդիսանում է ՓԲԸ ՄԿՈւ 

հաստատության միակ բաժնետեր: Միաժամամակ, հնարավոր է նաև որպես բաժնետեր 

ներգրավել իրավաբանական և ֆիզիկական անձանց, ովքեր շահագրգռված են կոնկրետ 

մասնագիտության գծով որակյալ մասնագետների պատրաստման գործում: ՄԿՈՒ 

հաստատության գործունեությունը պետական ՓԲԸ իրավաբանական անձի կարգավիճակով 

իրականացնելու պարագայում ԱՀՈՒ նպատակով ծառայության մատուցումը կամ ապրանքի 

արտադրությունն ու վաճառքը հանդիսանում են ՓԲԸ առևտրային գործունեության տեսակ:  

Հայաստանում հիմնադրամները գործում են որպես ոչ առևտրային իրավաբանական 

անձինք, որոնց գործունեությունը հիմնականում կարգավորվում է «Հիմնադրամների 

մասին» ՀՀ օրենքով: Չնայած իրենց ոչ առևտրային կարգավիճակին, հիմնադրամները 

կարող են իրականացնել որոշակի ձեռնարկատիրական գործունեություն՝ օրենսդրությամբ 

սահմանված պայմաններով: 

Հիմնադրամի հիմնադիր փաստաթուղթը հիմնադրամի կանոնադրությունն է, որը 

սահմանում է նաև՝ ձեռնարկատիրական գործունեության այն տեսակների ցանկը, որոնցով 

հիմնադրամը կարող է զբաղվել՝ 

1. Հիմնադրամը կարող է ձեռնարկատիրական գործունեություն իրականացնել միայն այն 

դեպքերում, երբ դա ծառայում է այն նպատակների իրականացմանը, որոնց համար նա 

ստեղծվել է և համապատասխանում է այդ նպատակներին:  

Հիմնադրամը  ձեռնարկատիրական գործունեություն կարող է իրականացնել անձամբ 

կամ այդ նպատակով ստեղծել տնտեսական ընկերություններ կամ լինել դրանց 

մասնակից: 

2. Հիմնադրամն իրավունք ունի զբաղվել միայն իր կանոնադրությամբ նախատեսված 

ձեռնարկատիրական գործունեության տեսակներով, եթե օրենքով սահմանված 

կարգով անձամբ է իրականացնում ձեռնարկատիրական գործունեություն: 

ՀՀ օրենսդրությունը հիմնադրամներին թույլ է տալիս զբաղվել ձեռնարկատիրական 

գործունեությամբ, սակայն միայն այն դեպքում, երբ դա ուղղակիորեն նպաստում է նրանց 

կանոնադրական նպատակների իրագործմանը: Չնայած որոշ սահմանափակումներին, 

հիմնադրամները կարող են ապահովել ֆինանսական կայունություն կրթական, 

արտադրական, ներդրումային և գործընկերային ծրագրերի միջոցով, ինչն էլ կարևոր 

գործիք է սոցիալական և տնտեսական զարգացման համար: 

Սկսած 2007 թվականից «Հիմնադրամների մասին» ՀՀ օրենքում իրականացված 

փոփոխությունների արդյունքում հիմնադրամի իրավաբանական անձի կարգավիճակը 

հնարավորություն է տալիս կանոնադրությամբ սահմանված  տեսակներով զբաղվել 

ձեռնարկատիրական գործունեությամբ՝ «միայն այն դեպքերում, երբ դա ծառայում է այն 

նպատակների իրականացմանը, որոնց համար նա ստեղծվել է և համապատասխանում է այդ 

նպատակներին: Հիմնադրամը  ձեռնարկատիրական գործունեություն կարող է իրականացնել 

անձամբ կամ այդ նպատակով ստեղծել տնտեսական ընկերություններ կամ լինել դրանց 

մասնակից» : 

Կանոնադրությամբ ձեռնարկատիրական գործունեության տեսակների սահմանման 

դեպքում հիմնադրամն իրավունք ունի անձամբ զբաղվելու գործունեության այդ տեսակներով։ 



 

ՄԿՈՒ հաստատության գործունեությունը հիմնադրամի իրավաբանական անձի 

կարգավիճակով իրականացնելու պարագայում ԱՀՈՒ նպատակով ծառայության 

մատուցումը կամ ապրանքի արտադրությունն ու վաճառքը հնարավոր է կազմակերպել 

ձեռնարկատիրական գործունեության շրջանակում, որից գոյացած շահույթը ուղղվում է 

հիմնադրամի կանոնադրական նպատակների իրականացմանը:  

Այսպիսով, գործող օրենսդրությունը ՄԿՈՒ հաստատությանը ընձեռում է ԱՀՈՒ 

իրականացման նպատակով տնտեսական գործունեությամբ զբաղվելու չորս 

կազմակերպական-իրավական տարբերակ. 

- Ձեռնարկատիրական գործունեություն իրականացում հիմնադրի որոշմամբ 

ուղղակիորեն նախատեսված դեպքերում և գործունեության տեսակներով 

- Ստեղծել առանձին տնտեսական ընկերություն՝ ՍՊԸ կամ ԲԸ: 

- Հիմնադրի որոշմամբ վերակազմակերպվել պետական ՓԲԸ: 

- Հիմնադրի որոշմամբ վերակազմակերպվել հիմնադրամի: 

 

բ) ԱՀՈՒ «ՍՄԱՐԹ» ֆերմայի մոդելի նախընտրելի իրավական տեսակը 

Վերնշյալ չորս կազմակերպական-իրավական տարբերակների համեմատական 

ուսումնասիությունը ԱՀՈՒ նպատակով տնտեսական գործունեությանն անհրաժեշտ 

պայմանների վրա ազդեցության տեսակետից ներկայացված է աղյուսակ 2-ում: 

Համաձայն քոլեջների տնօրենի և աշխատակազմի հետ ունեցած հարցազրույցների, 

գործնականում ՄԿՈւ հաստատության կողմից ՊՈԱԿ շրջանակում ձեռնարկատիրական 

գործունեությամբ զբաղվելը ստեղծում է դրա կազմաերպման, հաշվապահական և հարկային 

հաշվառման դժվարություններ հաստատության ներսում:  

ՄԿՈՒ հաստատության կողմից ձեռնարկատիրական գործունեությամբ զբաղվելը 

առաջին հերթին ենթադրում է հաստատությունում տնտեսական գործունեությանն 

անհրաժեշտ մասնագիտական ու կառավարչական հմտություններ ունեցող անձնակազմ և 

մոտիվացիա: Գործնականում, բացի նման հմտություններ ունեցող անձնակազմի պակասից, 

առկա է նաև մոտիվացիայի պակաս ՄԿՈՒ հաստատության վարչական և դասախոսական 

անձնակազմի մոտ, քանի որ ձեռնարկատիրական գործունեությամբ ստացված շահույթը 

ներկայումս չի ազդում նրանց աշխատվարձերի վրա:  

Մյուս կողմից, ՄԿՈՒ հաստատության վարչական և դասախոսական անձնակազմի՝ 

ձեռնարկատիրական գործունեության մեջ ներգրավումը ենթադրում է նրանց 

աշխատանքային պայմանագրերի վերանայում տնտեսական գործունեության 

աշխատանքներում ներգրավելու համար, ինչը լրացուցիչ կառավարչական դժվարություններ 

է ստեղծում ՊՈԱԿ կարգավիճակ ունեցող հաստատության տնօրինության համար: 

Դժվարությունների մյուս տեսակը վերաբերում է ձեռնարկատիրական գործունեության 

հաշվապահական և հարկային հաշվառումը ՊՈԱԿ կարգավիճակ ունեցող ՄԿՈՒ 

հաստատությունում, ինչպիսին է Քոլեջը: 



 

Աղյուսակ 2 - Կազմակերպական-իրավական տարբերակների ազդեցությունը ԱՀՈՒ նպատակով տնտեսական գործունեությանն անհրաժեշտ պայմանների 

վրա 

ԱՀՈՒ արդյունավետ 

իրակակնացման 

պայմաններ 

Տնտեսական գործունեության կազմակերպական-իրավական տարբերակների ազդեցությունը 

Ձեռնարկատիրական 

գործունեություն 

նախատեսված դեպքերում և 

տեսակներով 

Տնտեսական գործունեություն 

ստեղծված առանձին 

ընկերություն միջոցով 

Տնտեսական գործունեություն 

հիմնադրի որոշմամբ պետական 

ՓԲԸ  վերակազմակերպվելու 

միջոցով 

Տնտեսական գործունեություն 

հիմնադրի որոշմամբ 

հիմնադրամի  վերակազմա-

կերպվելու միջոցով 

Տնտեսական 

գործունեության 

արդյունավետ 

իրականացմանն 

անհրաժեշտ 

շահեկիցների իրական 

ներգրավում: 

Ձեռնարկատիրական 

գործունության շրջանակում 

ծառայության մատուցման կամ 

ապրանքի արտադրության 

գործընթացներին ՄԿՈւ 

հաստատության 

դասախոսական և վարչական 

անձնակազմի ցածր 

ներգրավվածություն՝ 

պայմանավորված լրացուցիչ 

վարձատրության տրամադրելու 

դժավարություններով և նրանց՝ 

գոյացած շահույթից մաս 

ստանալու օրենսդրական 

կարգավորման 

դժվարություններով : 

Ընկերությունում ծառայության 

մատուցման կամ ապրանքի 

արտադրության աշխատանքներին 

ՄԿՈւ հաստատության դասախոսական 

և վարչական անձնակազմի մասնակի 

ներգրավվածություն՝ պայմանավորված 

երկու տարբեր 

կազմակերպություններում 

աշխատանքային 

իրավահարաբերությունները 

կանոնակարգելու դժավարություններով 

և նրանց՝ գոյացած շահույթից մաս 

ստանալու օրենսդրական 

կարգավորման դժվարություններով : 

ՄԿՈւ հաստատություն-ՓԲԸ 

դասախոսական և վարչական 

անձնակազմի  ուղղակի 

մասնակցություն ԱՀՈՒ 

նպատակով տնտեսական 

գործունեության իրականացմանը 

և նրանց՝ ծառայության  

մատուցման կամ ապրանքի 

արտադրության աշխատանքների 

դիմաց վարձատրության 

հնարավորությամբ 

պայմանավորված 

շահագրգռվածություն:   

ՄԿՈՒ հաստատություն- 

հիմնադրամի դասախոսական և 

վարչական անձնակազմի  

ուղղակի մասնակցություն ԱՀՈՒ 

նպատակով տնտեսական 

գործունեության 

իրականացմանը և նրանց՝ 

ծառայության  մատուցման կամ 

ապրանքի արտադրության 

աշխատանքների դիմաց 

վարձատրության 

հնարավորությամբ 

պայմանավորված 

շահագրգռվածություն։ 

Արտաքին շահեկիցների 

անմիջական ներգրավման 

դժվարություններ : 

Արտաքին շահեկիցների, օրինակ 

շահագրգիռ անհատների, համայնքի  

կամ իրավաբանական անձերի՝ որպես 

հիմնադիրներ ներգրավման 

հնարավրություն : 

Արտաքին շահեկիցների, օրինակ 

շահագրգիռ անհատների, 

համայնքի կամ իրավաբանական 

անձերի՝ որպես հիմնադիրներ 

ներգրավման հնարավրություն : 

Արտաքին շահեկիցների, օրինակ 

շահագրգիռ անհատների, 

համայնքի կամ իրավաբանական 

անձերի՝ որպես հիմնադիրներ 

ներգրավման հնարավրություն : 

ՄԿՈւ 

հաստատության 

դասախոսական և 

վարչական 

անձնակազմի 

Ձեռնարկատիրական 

գործունեության մեջ ցածր 

ներգրավածության և թույլ 

մոտիվացիայի պատճառով 

ՄԿՈւ հաստատության 

Տնտեսական գործունեության մեջ 

մասնակի ներգրավածության և 

մոտիվացիայի պատճառով ՄԿՈւ 

հաստատության դասախոսական և 

վարչական անձնակազմի 

Որակյալ ծառայության  կամ 

արտադրված ապրանքի 

վաճառքից գոյացած շահույթից 

մաս ստանալու մոտիվացիան 

որպես հիմք ՄԿՈւ 

Որակյալ ծառայության  կամ 

ապրանքի վաճառքից գոյացած 

շահույթից մաս ստանալու 

անհնարինությամբ 

պայմանվորված 



 

մասնագիտական 

հմտությունների 

շարունակական 

զարգացում 

դասախոսական և վարչական 

անձնակազմի մասնագիտական 

հմտությունների զարգացման 

խնդիրներ: 

մասնագիտական հմտությունների 

զարգացման դժվարություններ: 

հաստատության դասախոսական 

և վարչական անձնակազմի 

մասնագիտական հմտությունների 

շարունակական զարգացման 

համար: 

ձեռնարկատիրական գոր-

ծունեության մեջ ցածր 

ներգրավածության և թույլ 

մոտիվացիայի պատճառով 

ՄԿՈւ հաստատության 

դասախոսական և վարչական 

անձնակազմի մասնագիտական 

հմտությունների զարգացման 

խնդիրներ: 

ՄԿՈւ 

հաստատության 

կանոնադրական 

նպատակներին 

համարժեք 

տնտեսական 

գործունեության 

մոդել և հարկային 

միջավայր 

- Ձեռնարկատիրական 

գործունեության շրջանակում 

կոնկրետ 

մասնագիտությունների գծով 

ՄԿՈՒ հաստատության 

կրթական գործընթացը և ԱՀՈՒ 

անհրաժեշտ տնտեսական 

գործունեության միասնական 

կազմակերպման և 

համակարգման 

հնարավորություն :  

- Ապրանքի կամ ծառայության 

վաճառի թույլտվության 

բացակայությունը 

սահմանափակում է 

ձեռնարկատիրական 

գործունեության տեսակները: 

- ՄԿՈՒ հաստատությանում ոչ 

առևտրային և առևտրային 

գործունեությունների 

հաշվապահական հաշվառման 

դժվարություններ: 

- Ոչ առևտրային և առևտրային 

գործունեությունների 

իրականացման նպատակով 

- Առանձին ընկերության շրջանակում 

կոնկրետ մասնագիտությունների գծով 

ՄԿՈՒ հաստատության կրթական 

գործընթացը և դրա շրջանակում ԱՀՈՒ 

անհրաժեշտ տնտեսական 

գործունեության միասնական 

կազմակերպման և համակարգման 

հնարավորություն :  

- Ընկերության տնտեսական 

գործունեության մեջ ՄԿՈՒ 

հաստատության վարչական ու 

դասախոսական անձնակազմի 

ներգրավման նպատակով նրանց 

գործառույթների վերանայման ու 

վերաբաշխման դժվարություններ: 

- Առանձին ընկերության շրջանակում 

առևտրային կազմակերպություններին 

վերաբերվող հարկային հաշվառում: 

- Մեկ ընկերության շրջանակում 

կոնկրետ մասնագիտությունների 

գծով կրթական գործընթացը և 

դրա շրջանակում ԱՀՈՒ 

անհրաժեշտ տնտեսական 

գործունեության միասնական 

կազմակերպում և համակարգում :  

- ՄԿՈւ հաստատություն-ՓԲԸ 

վարչական և դասախոսական 

անձնակազմի գործառույթները 

սահմանվում են հիմք ընդունելով 

ընկերության տնտեսական 

գործունեության 

ուղղությունները : 

- Առանձին ընկերության 

շրջանակում առևտրային 

կազմակերպություններին 

վերաբերվող հարկային 

հաշվառում: 

- Սահմանված ամենամյա տեղերի 

շրջանակում անվճար կրթության 

տրամադրման պարտավորության 

ամրագրման անհրաժեշտություն: 

- Հիմնադրամի շրջանակում 

կոնկրետ 

մասնագիտությունների գծով 

կրթական գործընթացը և դրա 

շրջանակում ԱՀՈՒ անհրաժեշտ 

ձեռնարկատիրական 

գործունեության միասնական 

կազմակերպում և 

համակարգում :  

- ՄԿՈւ հաստատություն-

հիմնադրամի վարչական և 

դասախոսական անձնակազմի 

գործառույթները սահմանվում 

են հիմք ընդունելով 

հիմնադրամի տնտեսական 

գործունեության 

ուղղությունները : 

- Հիմնադրամի շրջանակում 

ձեռնարկատիրական 

գործունեության հարկային 

հաշվառում: 

 



 

վարչական ու դասախոսական 

անձնակազմի գործառույթների 

վերանայման ու վերաբաշխման 

դժվարություններ: 

Պետության կողմից ԱՀՈՒ արդյունավետ իրականացման համար տնտեսական գործունեությանն անհրաժեշտ հիմնական միջոցների ձեռք բերման 

գծով հարկային և մաքսային արտոնությունների սահմանման անհրաժեշտություն՝ որպես պետության կողմից ԱՀՈՒ զարգացման խրախուսում: 

ՄԿՈՒ 

մասնագիտություննե

րի մոդուլային 

ծրագրերի և 

ուսումնական 

պլանների 

վերանայում: 

ԱՀՈՒ իրականացման նպատակով տնտեսական գործունեության կազմակերպական-իրավական տարբերակը ՆՄԿՈՒ մասնագիտությունների 

մոդուլային ծրագրերի և ուսումնական պլանների՝  ըստ ծառայության մատուցման կամ ապրանքի արտադրության գործընթացների վերանայման 

վրա էական ազդեցություն չունի: 

ՄԿՈՒ 

հաստատությունում 

կրթական 

գործընթացի 

կազմակերպում 

ՄԿՈՒ հաստատությունում 

կրթական գործընթացի 

վերանայման 

անհրաժեշտություն՝ 

ձեռնարկատիրական 

գործունեությունը ԱՀՈՒ 

նպատակով ծառայեցնելու 

համար: 

ՄԿՈՒ հաստատության կրթական 

գործընթացի վերանայման 

անհրաժեշտություն՝ հիմք 

ընդունելով հաստատությանը կից 

առտրային ընկերության 

տնտեսական գործընթացների 

շրջափուլերը:  

Ուսումնական և տնտեսական 

գործունեության գործընթաց-ների 

միասնական կազմակերպման և 

կառավարման շնորհիվ  լսարանում 

ու աշխատավայրում 

ուսումնառության արդյունավետ 

համադրման հնարավորություն: 

ՄԿՈՒ հաստատությունում 

կրթական գործընթացի վերանայման 

անհրաժեշտություն՝ 

ձեռնարկատիրական 

գործունեությունը ԱՀՈՒ 

նպատակով ծառայեցնելու համար: 

 

 



 

Ձեռնարկատիրական գործունեության շրջանակում ԱՀՈՒ արդյունավետ 

կազմակերպման վերոնշյալ դժվարությունները լուծվում են ՄԿՈՒ հաստատության կողմից 

սահմանափակ պատասխանատվությամբ կամ բաժնետիրական ընկերության ստեղծման, 

ինչպես նաև հաստատությունը ՊՈԱԿ իրավաբանական կարգավիճակից հիմնադրամի 

վերափոխելու դեպքում: Մասնավորապես, ՍՊԸ կամ ԲԸ իրավաբանական անձի 

կարգավիճակի դեպքում ավելի մեծ հնարավորություն է ընձեռնվում ԱՀՈՒ շրջանակում 

ապահովելու տարբեր շահեկիցների ներգրավվածությունը և մոտիվացիան, համադրելու 

կրթական ու տնտեսական գործունեությունը:  

Քանի որ հիմնադրամի իրավաբանական կարգավիճակի դեպքում ձեռնարկատիրական 

գործունեության արդյունքում գոյացած շահույթն օգտագործվում է կանոնադրական 

նպատակների իրականացման համար, անհրաժեշտ է սահմանել ԱՀՈՒ իրականացման 

գործընթացում ներգրավված աշխատակիցների վարձատրության մոտիվացիոն համակարգ։ 

ԱՀՈՒ արդյունավետ իրականացմանն անհրաժեշտ պայմանների ապահովման 

տեսակետից առավել հարմար կազմակերպա-իրավական տարբերակը ՄԿՈւ 

հաստատության պետական ՓԲԸ և հիմնադրամի իրավաբանական ձևերն են: 

Մասնավորապես, դրանք հնարավորություն են տալիս ապահովել ԱՀՈՒ շրջանակում 

կրթական և տնտեսական գործընթացներում ՄԿՈՒ վարչական ու դասախոսական 

անձնակազմի ուղղակի ներգրավումը, մոտիվացիան և լսարանում ու աշխատավայրում 

կրթության արդյունավետ համադրումը (աղյուսակ 2):   

 

 գ) Տնտեսական, ֆինանսական և հարկային շրջանակը 

ՄԿՈՒ հաստատության կողմից ԱՀՈՒ «ՍՄԱՐԹ» ֆերմայի իրականացման նպատակով 

ծառայության մատուցման կամ ապրանքի արտադրության մակարդակը և հարկային ու 

ֆինանսական շրջանակը սահմանելիս հարկ է հաշվի առնել մի քանի հիմնական գործոններ. 

- ՄԿՈՒ հաստատության ուսանողների համար ԱՀՈՒ արդյունավետ իրակակացմանն 

անհրաժեշտ տնտեսական գործունեության բավարար ծավալը: 

- Գործունեությանն անհրաժեշտ կապիտալ ներդրումների և շրջանառու ծախսերի 

մակարդակն ու դրանց ֆինանսավորման հնարավորությունները: 

- Ըստ գործունեության ոլորտի շահութաբերության մակարդակը (տվյալ դեպքում 

գյուղատնտեսական, անասնապահական ֆերմայի գործարկումը): 

- Տնտեսական գործունեությանն անհրաժեշտ ներդրումների փոխհատուցուման 

ժամկետը: 

- Տնտեսական գործունեության զարգացմանն ուղղվելիք ծրագրերի կարիքները: 

- Ներգրավված մարդկային անձնակազմի մոտիվացնող վարձատրությունը: 

- ՄԿՈՒ հաստատության կանոնադրական նպատակների արդյունավետ 

իրականացմանն ուղղվող շահույթի չափը։ 

- Հարկային կամ մաքսային արտոնությունների տրամադրման դեպքում 

ծառայությունների կամ ապրանքների շուկայում տնտեսական մրցակցության մասին 

օրենսդրության պահանջները: 

 

 



 

Տնտեսական գործունեության բավարար ծավալը որոշելիս մասնավորապես հարկ է 

հաշվի առնել. 

- Կոնկրետ ոլորտում ծառայության մատուցման կամ ապրանքի արտադրության 

տեխնոլոգիական գործընթացներն ու շրջափուլերը։ 

- ՄԿՈՒ հաստատությունում  և տարածաշրջանում այդ ոլորտի մասնագիտության ու 

հարակից մասնագիտությունների գծով ուսանողների քանակը։  

- Տվյալ մասնագիտության և հարակից մասնագիտությունների գծով մասնագետների 

պահանջարկը։ 

- Գործունեության ոլորտի շահութաբերության մակարդակը: 

- Հավելյալ ֆինանսական միջոցների ապահովման եղանակները՝ դրամաշնորհային կամ 

այլ ներդրումային նախագծերի մասնակցությամբ։ 

Այս պայմանները հաշվի առնելը թույլ կտա բոլոր ուսանողներին արդյունավետ 

ներգրավել իրականացվող աշխատանքներում, ապահովել նրանց գործնական ուսուցումն ու 

ուսումնառությունը և սահմանել ներդրումների փոխհատուցման ողջամիտ ժամկետ: 

Միաժամանակ, ԱՀՈՒ իրականացումը կարող է նաև նպաստել նաև որևէ մասնագիտության 

գծով ծառայությունների մատուցման կամ ապրանքի արտադրությանն առընչվող հարակից 

մասնագիտությունների ուսանողների գործնական ուսուցմանը։ Օրինակ, 

անասնապահության արդյունքում ստացված արտադրանքի համար անհրաժեշտ է 

կազմակերպել արտադրանքի առաջմղումը և վաճառքը, որոնց գործնական իրականացմանը 

կարող են ներգրավվել նաև այլ ՄԿՈՒ հաստատության այլ մասնագիտությունների  

ուսանողները։ 

Գործունեությանն անհրաժեշտ կապիտալ ներդրումների և շրջանառու ծախսերի 

մակարդակն առաջին հերթին կախված է տնտեսական գործունեության ոլորտից: 

Արտադրական, հատկապես տեխնոլոգիական սարքեր և հոսքագծեր պահանջող 

մասնագիտությունների գծով, օրինակ, կապիտալ ներդրումների մակարդակը ավելի բարձր է, 

քան սպասարկման ոլորտի մասնագիտություներինը: Կապիալ ներդրումների և շրջանառու 

ծախսերի մակարդակը նաև սերտորեն կապված է ծառայության մատուցման կամ ապրանքի 

արտադրության սահմնաված բավարար ծավալից:  

Տնտեսական գործունեության յուրաքանչյուր ոլորտում ձևավորվել է 

շահութաբերության մակարդակ, որն անհաժեշտ է նկատի ունենալ ՄԿՈՒ հաստատությանը 

կից ստեղծվող առևտրային կազմակերպության գործունեության ծավալները պլանավորելիս: 

Այն նաև կարևոր ցուցանիշ է ըստ գործունեության ոլորտների շահույթի մասնաբաժինը 

սահմանելու, որը կարող է ուղղորդվել ՄԿՈՒ կանոնադրական նպատակների արդյունավետ 

իրականացմանը, ինչպես օրինակ կրթության և ուսումնառության  պայմանների 

բարելավումը, ուսանողներին կրթաթոշակների տրամադրումը, սոցիալապես անապահով 

ուսանողներին աջակցությունը և այլն: 

Ըստ գործունեության ոլորտի շահութաբերության ակընկալվող մակարդակի 

հաշվառմամբ անհրաժեշտ է հաշվարկել կապիտալ և շրջանառու ծախսերի գծով անհրաժեշտ 

ներդրումների փոխհատուցուման ժամկետը: 

 



 

ՄԿՈՒ հաստատության կողմից ձեռնարկատիրական գործունեությամբ զբաղվելու կամ 

հաստատությանը կից ստեղծվող առևտրային կազմակերպության գործունեությունն 

արդյունավետ կազմակերպելու համար անհրաժեշտ է ներգրավել համապատասխան 

որակավորում և փորձառություն ունեցող մասնագետների, ովքեր որակյալ ծառայության 

մատուցման կամ ապրանքի արտադրության շրջանակում կապահովեն ԱՀՈՒ պատշաճ 

իրականացումը: Նման կադրերի ներգրավումն ապահովելու համար, հատկապես 

տեխնոլոգիական գործընթացներ ունեցող գործունեության դեպքում, անհրաժեշտ է 

սահմանել ներգրավված մարդկային անձնակազմի մրցակցային վարձատրություն: 

Անհրաժեշտ է նաև վերապատրաստել որպես մենտոր ընգրկված անձնակազմին: 

ՄԿՈՒ հաստատությանում մասնագիտական առարկաների դասախոսների մի մասը 

կարող է ներգրավվել որպես առևտրային կազմակերպության աշխատող-մենթոր: Այս 

դեպքում անհրաժեշտ է վերանայել դասախոսի գործառույթները և սահմանել աշխատող-

մենտորի պարտականությունները՝ հիմք ընդունելով տեխնոլոգիական գործընթացները և 

պահպանելով աշխատանքային օրենսդրության ու ՄԿՈՒ հաստատության ներքին 

կանոնակարգերի պահանջները:  

ԱՀՈՒ «ՍՄԱՐԹ» ֆերմայի մոդելի ներդրման արդյունքում ստեղծված առևտրային 

կազմակերպության կամ հիմնադրամի ձեռնարկատիրական գործունեությունից ստացված 

զուտ շահույթը բաշխվում է  բացառապես ըստ կազմակերպության և ՄԿՈՒ կանոնադրական 

նպատակների՝ հաստատության գործունեության ու զարգացման ծախսային 

ուղղությունների, որոնցից հատկապես կարևոր են ուսուցման և ուսումնառության 

նյութատեխնիկական պայմանների բարելավումն ու ուսանողներին աջակցության 

տրամադրումը:  

Քանի որ ԱՀՈՒ մոդելի նպատակը տնտեսական գործունեության շնորհիվ ԱՀՈՒ 

իրականացնելն է, ապա տնտեսական ոլորտների մեծ մասի դեպքում հնարավոր է, որ նախորդ 

հարկային տարվա ընթացքում գործունեության բոլոր տեսակների մասով իրացման 

շրջանառությունը չգերազանցի 115 միլիոն դրամը: Այս դեպքում կիրառելի է հարկման հատուկ 

համակարգ, որի դեպքում ՄԿՈՒ հաստատության կողմից ստեղծված առևտրային 

կազմակերպությունը կամ հիմնադրամի ձեռնարկատիրական գործունեությունը կհարկվի 

շրջանառության հարկով, որը փոխարինում է ԱԱՀ-ին և շահութահարկին : Շրջանառության 

հարկ վճարողներ չեն կարող համարվել այն տնտեսվարողները, որոնց գործունեության 

արդյունք ապրանքն ենթակա է ակցիզային հարկով հարկման:  

Գործունեության առանձին տեսակների դեպքում օրենքով սահմանված է 

արտոնագրային վճար, որը uահմանված չափերով և ժամկետներում նախատեսված 

գործունեություն իրականացնող իրավաբանական անձանց համար շահութահարկին և 

ավելացված արժեքի հարկին փոխարինող պետական բյուջե վճարվող պարտադիր և 

անհատույց վճար է։ Այս դեպքում առևտրային կազմակերպություն կարող է համարվել 

շրջանառության հարկ վճարող գործունեության բոլոր տեսակների մասով, բացառությամբ 

գործունեության այն տեսակների, որոնք համարվում են արտոնագրային հարկով հարկման 

օբյեկտ։  

 



 

ՄԿՈՒ հաստատության կողմից ԱՀՈՒ իրականացման համար ծառայության 

մատուցմանը կամ ապրանքի արտադրությանն աջակցելու նպատակով նպատակահարմար է 

սահմանել հարկային ու մաքսային արտոնություններ ըստ կոնկրետ մասնագիտության 

ոլորտում տնտեսական գործունեությանն անհրաժեշտ հիմնական միջոցների ձեռք բերման 

դեպքում: Այս պարագայում ոլորտում անհավասար մրցակցություն չստեղծելու նպատակով 

անհրաժեշտ է կառավարության որոշմամբ սահմանափակել ՄԿՈՒ հաստատության 

տնտեսական գործունեության ծավալները, հիմք ընդունելով ԱՀՈՒ արդյունավետ 

կազմակերպման բավարար չափը: 

ԱՀՈՒ նպատակով ծառայության մատուցումը կամ արտադրված արպրանքի վաճառքը 

ապահովելուն ուղղված մարքեթինգային քաղաքականությունը զուգահեռ պետք է շեշտադրի 

իրականացվող ԱՀՈՒ կարևորությունը կոնկրետ մասնագիտության գծով որակյալ 

մասնագետների պատրաստման գործում՝ ի շահ տվյալ ոլորտի և երկրի տնտեսական ու 

սոցիալական հետագա զարգացման: 

դ) ՄԿՈՒ կրթական գործընթացը 

ՄԿՈՒ հաստատության կողմից ԱՀՈՒ նպատակով ծառայության մատուցման կամ 

ապրանքի արտադրության շրջանակում ուսանողների գործնական ուսուցումը ենթադրում է 

կրթական գործընթացի  և մոտեցումների վերանայում: Այն մանսավորապես վերաբերում է. 

- Կոնկրետ մասնագիտության գծով պետական կրթական չափորոշիչին, որտեղ 

սահմանվում են ԱՀՈՒ իրականացմանն անհրաժեշտ նվազագույն պայմանները: 

- Մասնագիտության ուսումնական պլանին և մոդուլային ծրագրին, որոնք ներառում են 

ԱՀՈՒ՝ հիմք ընդունելով ծառայության մատուցման կամ ապրանքի թողարկման գործընթացը 

և դրա շրջափուլերը: 

- Աշխատավայրում ուսուցման և ուսումնառության կազմակերպման ընդհանուր 

շրջանակին, ըստ դասավանդման մոդուլների աշխատավայրում աշխատանքների հիման վրա 

գործնական ուսուցմանը, գործնական ուսուցման աշխատանքների տարեկան 

ժամանակացույցին և դրանց ռոտացիային ըստ արտադրական ցիկլերի ու վայրերի, 

- ՄԿՈՒ հաստատության մանկավարժական ու վարչական անձնակազմի կողմից ԱՀՈՒ 

կազմակերպմանն անհրաժեշտ աջակցությանը, 

- ԱՀՈւ արդյունքների գնահատմանը: 

- ԱՀՈՒ որակի ապահովմանը, ներառյալ ՄԿՈՒ հաստատությունում և ընկերությունում 

սահմանավծ ուսումնառության վերջնարդյունքների ստուգումը: 

Ըստ տնտեսական գործունեությամբ զբաղվելու կազմակերպական-իրավական 

ընտրված տարբերակի, անհրաժեշտ է հստակեցնել ԱՀՈՒ գործընթացում ներգրավված 

անձաց շրջանակը և նրանց գործառույթները: Մասնավորապես, ՄԿՈՒ հաստատության 

աշխատակիցների և ծառայության մատուցման կամ ապրանքի արտադրության մեջ 

ներգրավված անձնակազմի՝ ԱՀՈՒ իրականացման ուղղությամբ գործառույթները և 

կիրառվող գործիքակազմը սահմանվում են ԱՀՈՒ ուղեցույցում:  



 

ԱՀՈՒ ուղեցույցը սահմանում է ԱՀՈՒ իրականացման ընդհանուր շրջանակը և թույլ է 

տալիս ԱՀՈՒ գործընթացում ներգրավված անձանց համագործակցաբար ու փոխլրացման 

սկզբունքով կազմակերպել իրենց աշխատանքները. 

- ՄԿՈՒ հաստատությանը ծառայության մատուցման կամ ապրանքի արտադրության 

մեջ ներգրավված անձնակազմի հետ համատեղ սահմանել կոնկրետ մասնագիտության գծով 

ԱՀՈՒ ակընկալվող վերջնարդյունքները և դրանց ստացմանն անհրաժեշտ մոտեցումներն ու 

գործիքակազմը:  

- ՄԿՈՒ հաստատության մանկավարժական և վարչական անձնակազմին՝ ուսանողի 

կրթությունն ու ակադեմիական առաջընթացը կազմակերպել աշխատավայրում գործնական 

ուսուցման աշխատանքներին համարժեք, ունենալ աշխատավայրում ուսանողի 

ուսումնառությանը հետևելու և գնահատելու գործիքներ, աջակցել ընկերությանը ԱՀՈՒ 

իրականացման ընթացքում: 

- Ծառայության մատուցման ու ապրանքի արտադրության մեջ ներգրավված անձանց՝ 

աշխատավայրում ուսանողին հանձնարարվող աշխատանքները բաշխել ըստ 

ուսումնառության սահմանված վերջնարդյունքների և ստանալ մանկավարժական ու 

կազմակերպչական աջակցություն տրամադրվող գործնական ուսուցման ընթացքում: 

- Ուսանողին՝ ամբողջական պատկերացում կազմել ծառայությունների մատուցմամաբ 

կամ ապրանքի արտադրությամբ ԱՀՈՒ մասին և գործուն մասնակցություն ունենալ 

ուսումնառության գործընթացում:  

ԱՀՈՒ գործընթացում ներգրավված կողմերի՝ ՄԿՈՒ հաստատության, առևտրային 

կազմակերպության կամ ծառայության մատուցման ու ապրանքի արտադրության մեջ 

ներգրավված անձնակազմի և ուսանողի միջև իրավահարաբերությունները սահմանվում եմ 

ԱՀՈՒ իրականացման եռակողմ համաձայանգրում: 

5․3․Երաշխավորություններ ԱՀՈՒ «ՍՄԱՐԹ» ֆերմայի մոդելի վերաբերյալ 

ԱՀՈՒ նպատակով ՄԿՈՒ հաստատության կողմից առևտրային գործունեությունը՝ 

ծառայության մատուցումը կամ ապրանքի արտադրությունը (ԱՀՈՒ մոդել) դիտարկվում է 

որպես միջոց. 

- ստեղծելու պայմաններ ծառայության մատուցման կամ ապրանքի արտադրության ու 

վաճառքի միջոցով ուսանողներին ներգրավել աշխատանքի վրա հիմնված ուսումնառության 

մեջ և ապահովել կոնկրետ մասնագիտության գծով պահանջվող անհրաժեշտ 

մասնագիտական ու անձնական հմտություններ ունեցող մասնագետների պատրաստումը: 

- ստացված շահույթն օգտագործելու ՄԿՈՒ հաստատության պայմանները 

բարելավելուն կամ ուսանողներին կրթաթոշակներ տրամադրելու համար: 

- հաստատության աշխատակիցներին հնարավորություն տալ մասնակցելու 

ծառայությունների մատուցման կամ ապրանքի արտադրության ու վաճառքի 

գործընթացներին և ստանալ լրացուցիչ եկամուտներ, շարունակաբար բարելավել 

մասնագիտական հմտությունները: 



 

- պետության կողմից կոնկրետ տարածաշրջանում առաջնահերթ համարվող 

մասնագիտությունների և դրանց առընչվող հարակից մասնագիտությունների գծով որակյալ 

մասնագետների պատրասմանն խրախուսելու գործիք: 

Հայաստանի Հանրապետության օրենսդրությունը ՄԿՈՒ հաստատություններին 

ընձեռում է տնտեսական գործունեությամբ զբաղվելու չորս կազմակերպա-իրավական 

տարբերակ. 

✓ Զբաղվել ձեռնարկատիրական գործունեությամբ հիմնադրի որոշմամբ ուղղակիորեն 

նախատեսված գործունեության տեսակներով: 

✓ Ստեղծել առանձին տնտեսական ընկերություն՝ ՍՊԸ կամ ԲԸ: 

✓ Հիմնադրի որոշմամբ վերակազմակերպվել պետական ՓԲԸ: 

✓ Հիմնադրի որոշմամբ վերակազմակերպվել Հիմնադրամի: 

ՄԿՈՒ հաստատությունների օրինակելի կանոնադրությունը հաստատող որոշմամբ 

սակայն հաստատություններին ապրանքների վաճառքի թույլտվություն չի տրվել, ինչը 

էականորեն սահմանափակում է հաստատության ձեռնարկատիրական գործունեությունը: 

ՄԿՈՒ հաստատության ՊՈԱԿ իրավաբանական կարգավիճակում ձեռնարկա-

տիրական գործունեությամբ զբաղվելը գործնականում առաջացնում է զգալի 

դժվարություններ դրա հաշվապահական հաշվառման և հարկային հետևանքների վարման 

տեսակետից: Բացի դա, առկա է ՄԿՈՒ հաստատության աշխատակիցների մոտ 

ձեռնարկատիրական գործունեությամբ զբաղվելու մոտիվացիայի պակաս՝ պայմանավորված 

դրա արդյունքում լրացուցիչ վարձատրություն ստանալու և ստացված շահույթից օգտվելու 

դժվարություններով: 

ՄԿՈՒ հաստատության կողմից ձեռնարկատիրական գործունեության շրջանակում 

ԱՀՈՒ արդյունավետ իրականացման համար անհրաժեշտ են հետևյալ պայմանները. 

- Այն դեպքում, երբ գործունեության նախընտրելի տեսակը նախատեսված չէ 

(արտադրված ապրանքի կամ ծառայության վաճառի կազմակերպումը օրինակ), անհրաժեշտ 

է հիմնադրի՝ կառավարության համապատասխան որոշում՝ ՄԿՈՒ հաստատություններին 

որպես ձեռնարկատիրական գործունեության տեսակ արտադրված ապրանքների և 

ծառայությունների վաճառքի թույլտվության տրամադրում՝ տնտեսական գործունեության 

կոնկրետ տեսակների գծով և սահմանված ծավալներով: 

- Կրթական գործընթացի ու գնահատման մոտեցումների վերանայում՝ հիմք ընդունելով 

լսարանում և աշխատավայրում նախատեսված ուսումնառության վերջնարդյունքներն ու 

տվյալ մասնագիտության գծով ապրանքի արտադրության կամ ծառայության մատուցման 

շրջափուլերը։ 

- ՄԿՈՒ հաստատության վարչական ու դասախոսական անձնակազմի պայմանագրերի 

վերանայում և դասախոս-մենթորների գործառույթների սահմանում։ 

- Համաձայն դասախոսական անձնակազմի վերանայված գործառույթների 

մոտիվացնող վարձատրության սահմանում՝ ձեռնարկատիրական գործունեության 



 

աշխատանքներում նրանց արդյունավետ ներգրավման և մասնագիտական հմտությունների 

շարունակական զարգացման համար: 

Վերոնշյալ պայմանների ապահովման տեսակետից, հիմք ընդունելով նաև հիմնադրամի 

իրավաբանական անձի կարգավիճակի կիրառման նախադեպը բուհական կրթության 

համակարգում, ինչպես նաև մի քանի քոլեջների առումով՝ որպես առավել հարմար կազմակերպա-

իրավական տեսակ առաջարկվում է հիմնադրամի իրավաբանական անձի տեսակը։ 

ՄԿՈՒ հաստատության կողմից ԱՀՈՒ իրականացման նպատակով տնտեսական 

ընկերության ստեղծման հաջողությունը պայմանավորված է հետևյալ պայմանների 

առկայությունից. 

- ՄԿՈՒ հաստատության կողմից ԱՀՈՒ իրականացման կազմակերպա-իրավական 

այնպիսի տարբերակի ընտրություն, որը կապահովի հաստատության աշխատակիցների 

իրական ներգրավումը ծառայության մատուցման կամ ապրանքի արտադրության 

գործընթացներում և լրացուցիչ եկամուտ ստանալու հնարավորություն: 

- Կրթական գործընթացի ու գնահատման մոտեցումների վերանայում՝ հիմք ընդունելով 

լսարանում և աշխատավայրում նախատեսված ուսումնառության վերջնարդյունքներն ու 

տվյալ մասնագիտության գծով ապրանքի արտադրության կամ ծառայության մատուցման 

շրջափուլերը։ 

- ՄԿՈՒ հաստատության վարչական ու դասախոսական անձնակազմի պայմանագրերի 

վերանայում և դասախոս-մենտորների գործառույթների սահմանում։ 

- ՄԿՈՒ հաստատությանը կից տնտեսական ընկերության հիմնադիր կամ 

համահիմադիր է հանդիսանում նաև Հայաստանի Հանրապետությունը, ինչը երաշխավորում 

է գործունեության հաշվետվողականությունը և ստացված շահույթի՝ ՆՄԿՈՒ 

կանոնադրական նպատակների համար օգտագործումը: Հայաստանի կառավարության նման 

ներգրավումը նաև թույլ կտա ընկերությունը հիմնել պետության համար առաջնահերթ 

մասնագիտությունների գծով և մարզում: 

- Գործող ՄԿՈՒ հաստատության՝ պետական ՓԲԸ-ի վերափոխման դեպքում 

անհրաժեշտ է առանձին դրութով սահմանել ՀՀ կառավարության կողմից ըստ ՄԿՈՒ 

մասնագիտությունների սահմնաված ամենամյա տեղերի շրջանակում անվճար կրթության 

տրամադրման պարտավորությունը: 

Կազմակերպա-իրավական բոլոր չորս տարբերակների դեպքում ԱՀՈՒ իրականացման 

նպատակով շահավետ տնտեսական գործունեություն ծավալելու համար անհրաժեշտ է 

ունենալ անհրաժեշտ մասնագիտական ու կառավարչական գիտելիքներ ունեցող 

աշխատակիցներ՝ որպես որակյալ ծառայության մատուցման կամ ապրանքի արտադրության 

գրավական: 

Հետևաբար, անհրաժեշտ է իրականացնել ՄԿՈՒ հաստատության դասախոսական և 

վարչական անձնակազմի ԱՀՈՒ նպատակով ծառայությունների մատուցման կամ ապրանքի 

արտադրության ու վաճառքի շրջանակում դասավանդման ու գնահատման մոտեցումների 

գծով վերապատրաստումներ:  



 

ԱՀՈՒ «ՍՄԱՐԹ» ֆերմայի մոդելի շրջանակում ծառայությունների մատուցման և 

արտադրական գործունեության ու վաճառքների ծավալները որոշվում են հիմք ընդունելով 

ըստ ոլորտների ԱՀՈՒ արդյունավետ տրամադրմանն անհրաժեշտ ծառայությունների 

մատուցման կամ աապրանքի արտադրությանն անհրաժեշտ ներդրումների չափը և դրանց 

փոխհատուցման ժամկետները:  

ԱՀՈՒ «ՍՄԱՐԹ» ֆերմայի մոդելի ընկերությունների և/կամ հիմնադրամների համար 

առանձին հարկային և մաքսային արտոնությունների սահմանում չի նախատեսվում, բացի 

այն դեպքերից, երբ գործունեությունը պահանջում է հիմնական միջոցների մեծ ներդրումներ: 

Այս դեպքում առաջարկվում է արտադրական միջոցների ներմուծման  դեպքում սահմանել 

ավելացված արժեքի հարկի և մաքսատուրքի գծով արտոնություն: Նման մոտեցումը թույլ 

կտա առանց տնտեսական ազատ մրցակցությունը խաթարելու նպաստել ԱՀՈՒ միջոցով 

ՄԿՈւ հաստատությունների կանոնադրական նպատակների արդյունավետ իրականացմանը: 

ԱՀՈՒ «ՍՄԱՐԹ» ֆերմայի մոդելի առանձին ընկերության կամ հիմնադրամի 

արտադրանքի սպառման կամ ծառայությունների մատուցման ծավալների մեծացմանն 

անջակցելու նպատակով անհրաժեշտ է պետության մակարդակով ապահովել ոչ-

ֆինանսական խրախուսում՝ մասնավոարպես արժևորելով ներգրավված 

հաստատությունների աշխատանքը երկրի մաշտաբով հանրահռչակելու և նրանց 

արտադրանքը կամ ծառայությունը պետության կարիքների համար գնելու միջոցով։ 

 

 

 

 

 

 

 

 

 

 

 

 

 

 

 

 

 

 

 

 

  

 

 

 



 

VI. ԵԶՐԱԿԱՑՈՒԹՅՈՒՆ․ ՏԵՂԵԿԱՆՔ ՀԻՄՆԱՎՈՐՄԱՆ ՆԱԽԱԳԻԾ 

 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ 

ՍՊՈՐՏԻ ՆԱԽԱՐԱՐՈՒԹՅԱՆ «ՍՏԵՓԱՆԱՎԱՆԻ ՊՐՈՖԵՍՈՐ Ա. ՔԱԼԱՆԹԱՐԻ 

ԱՆՎԱՆ ՊԵՏԱԿԱՆ ԳՅՈՒՂԱՏՆՏԵՍԱԿԱՆ ՔՈԼԵՋ» ՊԵՏԱԿԱՆ ՈՉ ԱՌԵՎՏՐԱՅԻՆ 

ԿԱԶՄԱԿԵՐՊՈՒԹՅՈՒՆԸ «ՍՏԵՓԱՆԱՎԱՆԻ ՊՐՈՖԵՍՈՐ Ա. ՔԱԼԱՆԹԱՐԻ ԱՆՎԱՆ 

ՊԵՏԱԿԱՆ ԳՅՈՒՂԱՏՆՏԵՍԱԿԱՆ ՔՈԼԵՋ»  ՀԻՄՆԱԴՐԱՄԻ 

ՎԵՐԱԿԱԶՄԱՎՈՐԵԼՈՒ ՄԱՍԻՆ 

  

Անհրաժեշտությունը 

«Հայաստանի Հանրապետության կրթության, գիտության, մշակույթի և սպորտի 

նախարարության «Ստեփանավանի պրոֆեսոր Ա. Քալանթարի անվան պետական 

գյուղատնտեսական քոլեջ» պետական ոչ առևտրային կազմակերպությունը 

«Ստեփանավանի պրոֆեսոր Ա. Քալանթարի անվան պետական գյուղատնտեսական 

քոլեջ»  հիմնադրամի վերակազմավորելու մասին» Հայաստանի Հանրապետության 

կառավարության որոշման նախագիծը մշակվել է հիմք ընդունելով ՀՀ կառավարության 

2021թ. օգոստոսի 18-ի N 1363-Ա որոշմամբ հաստատված ՀՀ կառավարության 2021-2026 

թվականների ծրագրի 4-րդ գլխի ընդհանուր գաղափարախոսությունից, ըստ որի ներդրվելու 

և փորձարկվելու է հաստատությունների կառավարման նոր մոդելներ՝ հիմնված պետական-

մասնավոր համագործակցության վրա, ինչը կնպաստի համակարգի արդյունավետության 

բարձրացմանը, ինչպես նաև կրթական ծրագրերի արդիականացում, նոր 

մասնագիտությունների ներդրում: 

Վերջին տարիներին Հայաստանի Հանրապետությունում ընթացող կրթական 

համակարգի բարեփոխումների շրջանակներում կարևորվում է մասնագիտական կրթության 

զարգացումը, որը  համահունչ է երկրում իրականացվող կրթական քաղաքականությանը, 

սոցիալ-տնտեսական ոլորտի զարգացման ծրագրերին և գերակայություններին: 

Իրականացված միջոցառումների շնորհիվ  զգալի  ավելացել է երիտասարդների հոսքը դեպի 

միջին մասնագիտական կրթական հաստատություններ, ինչը հանրապետությունում կփոխի 

միջին և բարձրագույն մասնագիտական կրթությամբ շրջանավարտների հարաբերակցու-

թյունը հօգուտ  առաջինի: 

Ընթացիկ իրավիճակը և խնդիրները 

ՀՀ Լոռու մարզի Ստեփանավան քաղաքում գործում է Հայաստանի Հանրապետության 

կրթության, գիտության, մշակույթի և սպորտի նախարարության «Ստեփանավանի 

պրոֆեսոր Ա. Քալանթարի անվան պետական գյուղատնտեսական քոլեջ»  պետական ոչ 

առևտրային կազմակերպությունը, որտեղ ուսուցնվում են մարզին անհրաժեշտ նախնական 

և միջին մասնագիտական կրթությամբ կադրեր: ՀՀ Լոռու մարզը հանդիսանալով նաև 

գյուղատնտեսության ոլորտի զարգացման մեծ հնարավորություններ ունեցող մարզ՝ 

գյուղատնտեսական ուղվածությամբ հիմնադրամի բացման անհրաժեշտությունը ծագել է 

ժամանակակից գյուղատնտեսության ոլորտում մեծ պահանջարկ ունեցող նախնական և 

միջին մասնագիտական կրթությամբ  արհեստավարժ մասնագետների  պակասը հաշվի 

առնելով: 



 

 Կարգավորման նպատակը 

Նոր հիմնադրամի ստեղծման համար շարժառիթ է հանդիսացել նաև ԵՄ կողմից 

ֆինանսավորվող Էրազմուս + CB4WBL նախագիծը, որի շրջանակներում «Ստեփանավանի 

պրոֆեսոր Ա. Քալանթարի անվան պետական գյուղատնտեսական քոլեջ»-ում նախատեսվում 

է ներդնել «ՍՄԱՐԹ» ֆերմա, իսկ ԵՄ գործընկերներն հայտնել են իրենց 

պատրաստակամությունը՝ աջակցելու հիմնադրամի բացման, կայացման և զարգացման 

ծրագրերում։ 

Հիմնադրամում դասավանդելու են ֆրանսիայում, Պորտուգալիայում 

վերապատրաստում անցած մասնագետները, ուսումնական գործընթացում կներգրավվեն 

նաև օտարերկրյա դասախոսներ: 

Կրթահամալիրում ուսուցումն իրականացվելու է համապատասխան ՀՀ-ում գործող 

կրթական չափորոշիչների, կտեղայնացվեն նաև ԵՄ կրթական չափորոշիչներ և 

մանկավարժական մեթոդներ: 

ԵՄ կողմից ֆինանսավորվող Էրազմուս + CB4WBL նախագիծը նախատեսում է՝  

1. դասախոսական անձնակազմի վերապատրաստում մասնագիտական և 

մանկավարժական ծրագրերով, 

2. ուսումնամեթոդական և նյութատեխնիկական բազայի մասնակի համալրում, 

3. ՍՄԱՐԹ ֆերմայի նյութատեխնիկական համալրման ֆինանսական աջակցություն։ 

«Ստեփանավանի պրոֆեսոր Ա. Քալանթարի անվան պետական գյուղատնտեսական 

քոլեջ» պետական ոչ առևտրային կազմակերպության վերակազմակերպումից և հիմնադրամ 

դառնալուց հետո էլ կշարունակի ուսումնական հաստատությունում ուսուցանվող 

մասնագիտություններով ուսուցումը՝ ելնելով աշխատաշուկայի պահանջարկից: 

Նախագծի մշակման գործընթացում   ներգրավված  ինստիտուտները և անձինք 

Նախագիծը մշակվել է ՀՀ կրթության, գիտության, մշակույթի և սպորտի 

նախարարության կողմից: 

Ակնկալվող արդյունքը 

Նախագծի ընդունման դեպքում հնարավորություն կնձեռնի փորձարկել և ներդնել 

ուսումնական  հաստատությունների կառավարման նոր մոդելներ՝ հիմնված պետական-

մասնավոր համագործակցության վրա: 

 «Կապը ռազմավարական փաստաթղթերի հետ. Հայաստանի վերափոխման 

ռազմավարություն 2050, Կառավարության 2021-2026թթ. ծրագիր, ոլորտային և/կամ այլ 

ռազմավարություններ». 

«Հայաստանի Հանրապետության կրթության, գիտության, մշակույթի և սպորտի 

նախարարության «Ստեփանավանի պրոֆեսոր Ա. Քալանթարի անվան պետական 

գյուղատնտեսական քոլեջ» պետական ոչ առևտրային կազմակերպությունը 

«Ստեփանավանի պրոֆեսոր Ա. Քալանթարի անվան պետական գյուղատնտեսական քոլեջ» 

Հայաստանի Հանրապետության կառավարության որոշման նախագիծը բխում է  ՀՀ 

կառավարության 2021թ. օգոստոսի 18-ի N 1363-Ա որոշմամբ հաստատված ՀՀ 



 

կառավարության 2021-2026 թվականների ծրագրի 4-րդ գլխի ընդհանուր 

գաղափարախոսությունից, ըստ որի փորձարկվելու և ներդրվելու է հաստատության 

կառավարման նոր մոդել՝ հիմնված պետական-մասնավոր համագործակցության վրա: 

   

«ՏԵՂԵԿԱՆՔ» 

Պետական կամ տեղական ինքնակառավարման մարմինների բյուջեներում ծախսերի 

և եկամուտների ավելացման կամ նվազեցման վերաբերյալ 

  

«Հայաստանի Հանրապետության կրթության, գիտության, մշակույթի և սպորտի 

նախարարության «Ստեփանավանի պրոֆեսոր Ա. Քալանթարի անվան պետական 

գյուղատնտեսական քոլեջ» պետական ոչ առևտրային կազմակերպությունը 

«Ստեփանավանի պրոֆեսոր Ա. Քալանթարի անվան պետական գյուղատնտեսական քոլեջ» 

հիմնադրամի վերակազմավորելու մասին» Հայաստանի Հանրապետության կառավարության 

որոշման նախագիծ ընդունման կապակցությամբ պետական կամ տեղական 

ինքնակառավարման մարմնի բյուջեում ծախսերի և եկամուտների  էական ավելացում կամ 

նվազեցում չի սպասվում: 

  

 

 

 

 

 

 

 

 

 

 

 

 

 

 

 

 

 

 

 

 

 

 

 

 


